
କୃଷ୍ଣ  ୟଜୁର୍ଵେଦୀୟ  ତୈତ୍ତିରୀୟ  ସଂହିତାୟା -
ନ୍ଦ୍ଵିତୀୟକାଣ୍ଡେ  ଦ୍ଵିତୀୟଃ  ପ୍ରଶ୍ନଃ  – ଇଷ୍ଟିଵିଧାନଂ

ଓ -ନ୍ନମଃ  ପରମାତ୍ମନେ , ଶ୍ରୀ  ମହାଗଣପତୟେ  ନମଃ ,
ଶ୍ରୀ  ଗୁରୁଭ୍ୟୋ  ନମଃ  ।  ହ॒ରିଃ॒  ଓମ୍  ॥

ପ୍ର॒ଜାପତିଃ॑  ପ୍ର॒ଜା  ଅ॑ସୃଜତ॒  ତା -ସ୍ସୃ॒ଷ୍ଟା॒
ଇନ୍ଦ୍ରା॒ଗ୍ନୀ  ଅପା॑ଗୂହତା॒ଗ୍ ମ୍॒  ସୋ॑ -ଽଚାୟ -
ତ୍ପ୍ର॒ଜାପ॑ତିରିନ୍ଦ୍ରା॒ଗ୍ନୀ  ଵୈ  ମେ᳚  ପ୍ର॒ଜା
ଅପା॑ଘୁକ୍ଷତା॒ମିତି॒  ସ  ଏ॒ତମୈ᳚ନ୍ଦ୍ରା॒ଗ୍ନ -
ମେକା॑ଦଶକପାଲ -ମପଶ୍ୟ॒ -ତ୍ତ -ନ୍ନିର॑ଵପ॒ -ତ୍ତାଵ॑ସ୍ମୈ
ପ୍ର॒ଜାଃ  ପ୍ରାସା॑ଧୟତା - ମିନ୍ଦ୍ରା॒ଗ୍ନୀ  ଵା  ଏ॒ତସ୍ୟ॑
ପ୍ର॒ଜାମପ॑  ଗୂହତୋ॒  ୟୋ -ଽଲଂ॑  ପ୍ର॒ଜାୟୈ॒  ସ -ନ୍ପ୍ର॒ଜା -
ନ୍ନ  ଵି॒ନ୍ଦତ॑  ଐନ୍ଦ୍ରା॒ଗ୍ନ -ମେକା॑ଦଶକପାଲ॒ -
ନ୍ନିର୍ଵ॑ପେତ୍ -ପ୍ର॒ଜାକା॑ମ  ଇନ୍ଦ୍ରା॒ଗ୍ନୀ  [ ] 1

ଏ॒ଵ  ସ୍ଵେନ॑  ଭାଗ॒ଧେୟେ॒ନୋପ॑  ଧାଵତି॒  ତାଵେ॒ଵାସ୍ମୈ᳚
ପ୍ର॒ଜା -ମ୍ପ୍ର  ସା॑ଧୟତୋ  ଵି॒ନ୍ଦତେ᳚  ପ୍ର॒ଜା -
ମୈ᳚ନ୍ଦ୍ରା॒ଗ୍ନ -ମେକା॑ଦଶକପାଲ॒ -ନ୍ନିର୍ଵ॑ପେ॒ -
ଥ୍ସ୍ପର୍ଧ॑ମାନଃ॒ , କ୍ଷେତ୍ରେ॑  ଵା  ସଜା॒ତେଷୁ॑
ଵେନ୍ଦ୍ରା॒ଗ୍ନୀ  ଏ॒ଵ  ସ୍ଵେନ॑  ଭାଗ॒ଧେୟେ॒ନୋପ॑  ଧାଵତି॒
ତାଭ୍ୟା॑ମେ॒ଵେନ୍ଦ୍ରି॒ୟଂ  ଵୀଁ॒ର୍ୟ॑ -
ମ୍ଭ୍ରାତୃ॑ଵ୍ୟସ୍ୟ  ଵୃଙ୍କ୍ତେ॒  ଵି  ପା॒ପ୍ମନା॒
ଭ୍ରାତୃ॑ଵ୍ୟେଣ  ଜୟ॒ତେ -ଽପ॒  ଵା  ଏ॒ତସ୍ମା॑ଦିନ୍ଦ୍ରି॒ୟଂ -
ଵୀଁ॒ର୍ୟ॑ -ଙ୍କ୍ରାମତି॒  ୟ -ସ୍ସ॑ଗ୍ରା॒ମ୍ମ -
ମୁ॑ପପ୍ର॒ୟାତ୍ୟୈ᳚ନ୍ଦ୍ରା॒ଗ୍ନ -ମେକା॑ଦଶକପାଲ॒ -ନ୍ନି -
[-ମେକା॑ଦଶକପାଲ॒ -ନ୍ନିଃ , ଵ॒ପେ॒ -ଥ୍ସ॒ଙ୍ଗ୍ରା॒ମ -] 2

-ର୍ଵ॑ପେ -ଥ୍ସଙ୍ଗ୍ରା॒ମ -ମୁ॑ପପ୍ରୟା॒ସ୍ୟ -
ନ୍ନି॑ନ୍ଦ୍ରା॒ଗ୍ନୀ  ଏ॒ଵ  ସ୍ଵେନ॑  ଭାଗ॒ଧେୟେ॒ନୋପ॑
ଧାଵତି॒  ତାଵେ॒ଵାସ୍ମି॑ -ନ୍ନିନ୍ଦ୍ରି॒ୟଂ -ଵୀଁ॒ର୍ୟ॑ -
ନ୍ଧତ୍ତ -ସ୍ସ॒ହେନ୍ଦ୍ରି॒ୟେଣ॑  ଵୀ॒ର୍ୟେ॑ଣୋପ॒  ପ୍ର
ୟା॑ତି॒  ଜୟ॑ତି॒  ତଗ୍ ମ୍  ସ॑ଗ୍ରା॒ମ୍ମଂ -ଵିଁ  ଵା  ଏ॒ଷ
ଇ॑ନ୍ଦ୍ରି॒ୟେଣ॑  ଵୀ॒ର୍ୟେ॑ଣର୍ଧ୍ୟତେ॒  ୟ -



ସ୍ସ॑ଗ୍ରା॒ମ୍ମ -ଞ୍ଜୟ॑ତ୍ୟୈନ୍ଦ୍ରା॒ଗ୍ନ -
ମେକା॑ଦଶକପାଲ॒ -ନ୍ନିର୍ଵ॑ପେ -ଥ୍ସଙ୍ଗ୍ରା॒ମ -
ଞ୍ଜି॒ତ୍ଵେନ୍ଦ୍ରା॒ଗ୍ନୀ  ଏ॒ଵ  ସ୍ଵେନ॑
ଭାଗ॒ଧେୟେ॒ନୋପ॑  ଧାଵତି॒  ତାଵେ॒ଵାସ୍ମି॑ -
ନ୍ନିଦ୍ରି॒ୟଂ -ଵୀଁ॒ର୍ୟ॑ନ୍ - [ଵୀ॒ର୍ୟ᳚ମ୍ , ଧ॒ତ୍ତୋ॒
ନେନ୍ଦ୍ରି॒ୟେଣ॑ ] 3

-ଧତ୍ତୋ॒  ନେନ୍ଦ୍ରି॒ୟେଣ॑  ଵୀ॒ର୍ୟେ॑ଣ॒
ଵ୍ୟୃ॑ଦ୍ଧ୍ୟ॒ତେ -ଽପ॒  ଵା  ଏ॒ତସ୍ମା॑ଦିନ୍ଦ୍ରି॒ୟଂ -
ଵୀଁ॒ର୍ୟ॑ -ଙ୍କ୍ରାମତି॒  ୟ  ଏତି॑  ଜ॒ନତା॑ମୈନ୍ଦ୍ରା॒ଗ୍ନ -
ମେକା॑ଦଶକପାଲ॒ -ନ୍ନିର୍ଵ॑ପେ -ଜ୍ଜ॒ନତା॑ମେ॒ଷ୍ୟ -
ନ୍ନି॑ନ୍ଦ୍ରା॒ଗ୍ନୀ  ଏ॒ଵ  ସ୍ଵେନ॑  ଭାଗ॒ଧେୟେ॒ନୋପ॑
ଧାଵତି॒  ତାଵେ॒ଵାସ୍ମି॑ -ନ୍ନିନ୍ଦ୍ରି॒ୟଂ -ଵୀଁ॒ର୍ୟ॑ -
ନ୍ଧତ୍ତ -ସ୍ସ॒ହେନ୍ଦ୍ରି॒ୟେଣ॑  ଵୀ॒ର୍ୟେ॑ଣ
ଜ॒ନତା॑ମେତି  ପୌ॒ଷ୍ଣ -ଞ୍ଚ॒ରୁମନୁ॒  ନିର୍ଵ॑ପେ -ତ୍ପୂ॒ଷା
ଵା  ଇ॑ନ୍ଦ୍ରି॒ୟସ୍ୟ॑  ଵୀ॒ର୍ୟ॑ସ୍ୟା -ଽନୁପ୍ରଦା॒ତା
ପୂ॒ଷଣ॑ମେ॒ଵ  [ ] 4

ସ୍ଵେନ॑  ଭାଗ॒ଧେୟେ॒ନୋପ॑  ଧାଵତି॒  ସ  ଏ॒ଵାସ୍ମା॑
ଇନ୍ଦ୍ରି॒ୟଂ -ଵୀଁ॒ର୍ୟ॑ମନୁ॒  ପ୍ରୟ॑ଚ୍ଛତି
କ୍ଷୈତ୍ରପ॒ତ୍ୟ -ଞ୍ଚ॒ରୁ -ନ୍ନିର୍ଵ॑ପେ -ଜ୍ଜ॒ନତା॑ -
ମା॒ଗତ୍ୟେ॒ୟଂ -ଵୈଁ  କ୍ଷେତ୍ର॑ସ୍ୟ॒  ପତି॑ର॒ସ୍ୟାମେ॒ଵ
ପ୍ରତି॑  ତିଷ୍ଠତ୍ୟୈନ୍ଦ୍ରା॒ଗ୍ନ -ମେକା॑ଦଶକପାଲ -
ମୁ॒ପରି॑ଷ୍ଟା॒ -ନ୍ନିର୍ଵ॑ପେଦ॒ସ୍ୟାମେ॒ଵ
ପ୍ର॑ତି॒ଷ୍ଠାୟେ᳚ନ୍ଦ୍ରି॒ୟଂ -ଵୀଁ॒ର୍ୟ॑ -ମୁ॒ପରି॑ଷ୍ଟା
-ଦା॒ତ୍ମ -ନ୍ଧ॑ତ୍ତେ  ॥  5 ॥
(ପ୍ର॒ଜାକା॑ମ  ଇନ୍ଦ୍ରା॒ଗ୍ନୀ  –
ଉ॑ପପ୍ର॒ୟାତ୍ୟୈ᳚ନ୍ଦ୍ରା॒ଗ୍ନମେକା॑ଦଶକପାଲ॒ -
ନ୍ନି - ର୍ଵୀ॒ର୍ୟଂ॑  – ପୂ॒ଷଣ॑ମେ॒  ଵୈ  –
କା॒ନ୍ନଚ॑ତ୍ଵାରି॒ଗ୍ ମ୍॒ଶଚ୍ଚ॑  ) (ଅ . 1)

ଅ॒ଗ୍ନୟେ॑  ପଥି॒କୃତେ॑  ପୁରୋ॒ଡାଶ॑ -ମ॒ଷ୍ଟାକ॑ପାଲ॒ -
ନ୍ନିର୍ଵ॑ପେ॒ଦ୍ୟୋ  ଦ॑ର୍ ଶପୂର୍ଣମାସୟା॒ଜୀ
ସନ୍ନ॑ମାଵା॒ସ୍ୟାଂ᳚ -ଵାଁ  ପୌର୍ଣମା॒ସୀଂ -ଵାଁ॑ -
ଽତିପା॒ଦୟେ᳚ -ତ୍ପ॒ଥୋ  ଵା  ଏ॒ଷୋଦ୍ଧ୍ୟପ॑ଥେନୈତି॒  ୟୋ
ଦ॑ର୍ ଶପୂର୍ଣମାସୟା॒ଜୀ  ସନ୍ନ॑ମାଵା॒ସ୍ୟାଂ᳚ -ଵାଁ
ପୌର୍ଣମା॒ସୀଂ -ଵାଁ॑ତିପା॒ଦୟ॑ତ୍ୟ॒ଗ୍ନିମେ॒ଵ
ପ॑ଥି॒କୃତ॒ଗ୍ଗ୍॒  ସ୍ଵେନ॑  ଭାଗ॒ଧେୟେ॒ନୋପ॑  ଧାଵତି॒  ସ
ଏ॒ଵୈନ॒ମପ॑ଥା॒ -ତ୍ପନ୍ଥା॒ମପି॑  ନୟତ୍ୟନ॒ଡ୍ଵା -
ନ୍ଦକ୍ଷି॑ଣା  ଵ॒ହୀ  ହ୍ୟେ॑ଷ  ସମୃ॑ଦ୍ଧ୍ୟା  ଅ॒ଗ୍ନୟେ᳚
ଵ୍ର॒ତପ॑ତୟେ  [ଵ୍ର॒ତପ॑ତୟେ , ପୁ॒ରୋ॒ଡାଶ॑ -] 6



ପୁରୋ॒ଡାଶ॑ -ମ॒ଷ୍ଟାକ॑ପାଲ॒ -ନ୍ନିର୍ଵ॑ପେ॒ଦ୍ୟ
ଆହି॑ତାଗ୍ନି॒ -ସ୍ସନ୍ନ॑ଵ୍ର॒ତ୍ୟମି॑ଵ॒
ଚରେ॑ଦ॒ଗ୍ନିମେ॒ଵ  ଵ୍ର॒ତପ॑ତି॒ଗ୍ଗ୍॒  ସ୍ଵେନ॑
ଭାଗ॒ଧେୟେ॒ନୋପ॑  ଧାଵତି॒  ସ  ଏ॒ଵୈନଂ॑ -ଵ୍ରଁ॒ତମା  ଲ॑ଭଂ 
ୟଁତି॒  ଵ୍ରତ୍ୟୋ॑  ଭଵତ୍ୟ॒ଗ୍ନୟେ॑  ରକ୍ଷୋ॒ଘ୍ନେ
ପୁ॑ରୋ॒ଡାଶ॑ -ମ॒ଷ୍ଟାକ॑ପାଲ॒ -ନ୍ନିର୍ଵ॑ପେ॒ଦ୍ୟଗ୍ ମ୍
ରକ୍ଷାଗ୍ ମ୍॑ସି॒  ସଚେ॑ରନ୍ନ॒ଗ୍ନିମେ॒ଵ
ର॑କ୍ଷୋ॒ହଣ॒ଗ୍ଗ୍॒  ସ୍ଵେନ॑  ଭାଗ॒ଧେୟେ॒ନୋପ॑  ଧାଵତି॒  ସ
ଏ॒ଵାସ୍ମା॒ -ଦ୍ରକ୍ଷା॒ଗ୍॒ସ୍ୟପ॑  ହନ୍ତି॒  ନିଶି॑ତାୟା॒ -
ନ୍ନିର୍ଵ॑ପେ॒ - [ନିର୍ଵ॑ପେତ୍ , ନିଶି॑ତାୟା॒ଗ୍ ମ୍॒  ହି ] 7

-ନ୍ନିଶି॑ତାୟା॒ଗ୍ ମ୍॒  ହି  ରକ୍ଷାଗ୍ ମ୍॑ସି  ପ୍ରେ॒ରତେ॑
ସ॒ପ୍ରେଂର୍ଣା᳚ନ୍ୟେ॒ଵୈନା॑ନି  ହନ୍ତି॒  ପରି॑ଶ୍ରିତେ
ୟାଜୟେ॒ -ଦ୍ରକ୍ଷ॑ସା॒ -ମନ॑ନ୍ଵଵଚାରାୟ  ରକ୍ଷୋ॒ଘ୍ନୀ
ୟା᳚ଜ୍ୟାନୁଵା॒କ୍ୟେ॑  ଭଵତୋ॒  ରକ୍ଷ॑ସା॒ଗ୍॒
ସ୍ତୃତ୍ୟା॑  ଅ॒ଗ୍ନୟେ॑  ରୁ॒ଦ୍ରଵ॑ତେ  ପୁରୋ॒ଡାଶ॑ -
ମ॒ଷ୍ଟାକ॑ପାଲ॒ -ନ୍ନିର୍ଵ॑ପେ -ଦଭି॒ଚର॑ -ନ୍ନେ॒ଷା  ଵା
ଅ॑ସ୍ୟ  ଘୋ॒ରା  ତ॒ନୂର୍ୟ -ଦ୍ରୁ॒ଦ୍ରସ୍ତସ୍ମା॑
ଏ॒ଵୈନ॒ମାଵୃ॑ଶ୍ଚତି  ତା॒ଜଗାର୍ତି॒ -
ମାର୍ଚ୍ଛ॑ତ୍ୟ॒ଗ୍ନୟେ॑  ସୁରଭି॒ମତେ॑  ପୁରୋ॒ଡାଶ॑ -
ମ॒ଷ୍ଟାକ॑ପାଲ॒ -ନ୍ନିର୍ଵ॑ପେ॒ଦ୍ୟସ୍ୟ॒  ଗାଵୋ॑  ଵା॒
ପୁରୁ॑ଷା  [ଵା॒  ପୁରୁ॑ଷାଃ , ଵା॒  ପ୍ର॒ମୀୟେ॑ର॒ନ୍॒ ] 8

ଵା  ପ୍ର॒ମୀୟେ॑ର॒ନ୍॒  ୟୋ  ଵା॑  ବିଭୀ॒ୟାଦେ॒ଷା  ଵା  ଅ॑ସ୍ୟ
ଭେଷ॒ଜ୍ୟା॑  ତ॒ନୂର୍ୟ -ଥ୍ସୁ॑ରଭି॒ମତୀ॒ -ତୟୈ॒ଵା -ଽସ୍ମୈ॑
ଭେଷ॒ଜ -ଙ୍କ॑ରୋତି  ସୁରଭି॒ମତେ॑  ଭଵତି  ପୂତୀଗ॒ନ୍ଧସ୍ୟା -
ଽପ॑ହତ୍ୟା  ଅ॒ଗ୍ନୟେ॒  କ୍ଷାମ॑ଵତେ  ପୁରୋ॒ଡାଶ॑ -
ମ॒ଷ୍ଟାକ॑ପାଲ॒ -ନ୍ନିର୍ଵ॑ପେ -ଥ୍ସଙ୍ଗ୍ରା॒ମେ  ସଂ 
ୟଁ॑ତ୍ତେ  ଭାଗ॒ଧେୟେ॑ନୈ॒ଵୈନଗ୍ ମ୍॑  ଶମୟି॒ତ୍ଵା
ପରା॑ନ॒ଭି  ନିର୍ଦି॑ଶତି॒  ୟମଵ॑ରେଷାଂ॒ -
ଵିଁଦ୍ଧ୍ୟ॑ନ୍ତି॒  ଜୀଵ॑ତି॒  ସ  ୟ -ମ୍ପରେ॑ଷା॒ -ମ୍ପ୍ର  ସ
ମୀ॑ୟତେ॒  ଜୟ॑ତି॒  ତଗ୍ ମ୍  ସ॑ଙ୍ଗ୍ରା॒ମ - [ତଗ୍ ମ୍
ସ॑ଙ୍ଗ୍ରା॒ମମ୍ , ଅ॒ଭି  ଵା  ଏ॒ଷ ] 9

-ମ॒ଭି  ଵା  ଏ॒ଷ  ଏ॒ତାନୁ॑ଚ୍ୟତି॒  ୟେଷା᳚ -ମ୍ପୂର୍ଵାପ॒ରା
ଅ॒ନ୍ଵଞ୍ଚଃ॑  ପ୍ର॒ମୀୟ॑ନ୍ତେ  ପୁରୁଷାହୁ॒ତିର୍ -
ହ୍ୟ॑ସ୍ୟ  ପ୍ରି॒ୟତ॑ମା॒ -ଽଗ୍ନୟେ॒  କ୍ଷାମ॑ଵତେ
ପୁରୋ॒ଡାଶ॑ -ମ॒ଷ୍ଟାକ॑ପାଲ॒ -ନ୍ନିର୍ଵ॑ପେ -
ଦ୍ଭାଗ॒ଧେୟେ॑ନୈ॒ଵୈନଗ୍ ମ୍॑  ଶମୟତି॒  ନୈଷା᳚ -ମ୍ପୁ॒ରା -
ଽଽୟୁ॒ଷୋ -ଽପ॑ରଃ॒  ପ୍ରମୀ॑ୟତେ॒ -ଽଭି  ଵା  ଏ॒ଷ  ଏ॒ତସ୍ୟ॑
ଗୃ॒ହାନୁ॑ଚ୍ୟତି॒  ୟସ୍ୟ॑  ଗୃ॒ହା -ନ୍ଦହ॑ତ୍ୟ॒ଗ୍ନୟେ॒



କ୍ଷାମ॑ଵତେ  ପୁରୋ॒ଡାଶ॑ -ମ॒ଷ୍ଟାକ॑ପାଲ॒ -ନ୍ନିର୍ଵ॑ପେ -
ଦ୍ଭାଗ॒ଧେୟେ॑ନୈ॒ଵୈନଗ୍ ମ୍॑  ଶମୟତି॒  ନା -ଽସ୍ୟାପ॑ର -
ଙ୍ଗୃ॒ହା -ନ୍ଦ॑ହତି  ॥  10 ॥
(ଵ୍ର॒ତପ॑ତୟେ॒  – ନିଶି॑ତାୟା॒ -ନ୍ନିର୍ଵ॑ପେ॒ତ୍  –
ପୁରୁ॑ଷାଃ  – ସଙ୍ଗ୍ରା॒ମଂ  – ନ  – ଚ॒ତ୍ଵାରି॑  ଚ ) (ଅ . 2)

ଅ॒ଗ୍ନୟେ॒  କାମା॑ୟ  ପୁରୋ॒ଡାଶ॑ -ମ॒ଷ୍ଟାକ॑ପାଲ॒ -
ନ୍ନିର୍ଵ॑ପେ॒ଦ୍ୟ -ଙ୍କାମୋ॒  ନୋପ॒ନମେ॑ -ଦ॒ଗ୍ନିମେ॒ଵ
କାମ॒ଗ୍ଗ୍॒  ସ୍ଵେନ॑  ଭାଗ॒ଧେୟେ॒ନୋପ॑  ଧାଵତି॒  ସ  ଏ॒ଵୈନ॒
-ଙ୍କାମେ॑ନ॒  ସମ॑ର୍ଧୟ॒ତ୍ୟୁପୈ॑ନ॒ -ଙ୍କାମୋ॑
ନମତ୍ୟ॒ଗ୍ନୟେ॒  ୟ  ଵି॑ଷ୍ଠାୟ  ପୁରୋ॒ଡାଶ॑ -
ମ॒ଷ୍ଟାକ॑ପାଲ॒ -ନ୍ନିର୍ଵ॑ପେ॒ -ଥ୍ସ୍ପର୍ଧ॑ମାନଃ॒ ,
କ୍ଷେତ୍ରେ॑  ଵା  ସଜା॒ତେଷୁ॑  ଵା॒ -ଽଗ୍ନିମେ॒ଵ
ୟଵି॑ଷ୍ଠ॒ଗ୍ଗ୍॒  ସ୍ଵେନ॑  ଭାଗ॒ଧେୟେ॒ନୋପ॑  ଧାଵତି॒
ତେନୈ॒ଵେନ୍ଦ୍ରି॒ୟଂ -ଵୀଁ॒ର୍ୟ॑ -ମ୍ଭ୍ରାତୃ॑ଵ୍ୟସ୍ୟ  [
ଭ୍ରାତୃ॑ଵ୍ୟସ୍ୟ , ୟୁ॒ଵ॒ତେ॒  ଵିପା॒ପ୍ମନା॒ ] 11

ୟୁଵତେ॒  ଵିପା॒ପ୍ମନା॒  ଭ୍ରାତୃ॑ଵ୍ୟେଣ  ଜୟତେ॒ -ଽଗ୍ନୟେ॒
ୟଵି॑ଷ୍ଠାୟ  ପୁରୋ॒ଡାଶ॑ -ମ॒ଷ୍ଟାକ॑ପାଲ॒ -ନ୍ନିର୍ଵ॑ପେ -
ଦଭିଚ॒ର୍ୟମା॑ଣୋ॒  ଽଗ୍ନିମେ॒ଵ  ୟଵି॑ଷ୍ଠ॒ଗ୍ଗ୍॒
ସ୍ଵେନ॑  ଭାଗ॒ଧେୟେ॒ନୋପ॑  ଧାଵତି॒  ସ  ଏ॒ଵାସ୍ମା॒ -
ଦ୍ରକ୍ଷାଗ୍ ମ୍॑ସି  ୟଵୟତି॒  ନୈନ॑ -ମଭି॒ଚରନ୍᳚ -
ଥ୍ସ୍ତୃଣୁତେ॒ -ଽଗ୍ନୟ॒  ଆୟୁ॑ଷ୍ମତେ  ପୁରୋ॒ଡାଶ॑ -
ମ॒ଷ୍ଟାକ॑ପାଲ॒ -ନ୍ନିର୍ଵ॑ପେ॒ଦ୍ୟଃ  କା॒ମୟେ॑ତ॒  ସର୍ଵ॒ -
ମାୟୁ॑ -ରିୟା॒ -ମିତ୍ୟ॒ଗ୍ନି - ମେ॒ଵା -
ଽଽୟୁ॑ଷ୍ମନ୍ତ॒ଗ୍ଗ୍॒  ସ୍ଵେନ॑  ଭାଗ॒ଧେୟେ॒ନୋପ॑
ଧାଵତି॒  ସ  ଏ॒ଵା -ଽସ୍ମି॒ - [ଏ॒ଵା -ଽସ୍ମିନ୍ନ୍॑ ,
ଆୟୁ॑ର୍ଦଧାତି॒ ] 12

-ନ୍ନାୟୁ॑ର୍ଦଧାତି॒  ସର୍ଵ॒ମାୟୁ॑ -ରେତ୍ୟ॒ଗ୍ନୟେ॑
ଜା॒ତଵେ॑ଦସେ  ପୁରୋ॒ଡାଶ॑ -ମ॒ଷ୍ଟାକ॑ପାଲ॒ -
ନ୍ନିର୍ଵ॑ପେ॒ -ଦ୍ଭୂତି॑କାମୋ॒ -ଽଗ୍ନିମେ॒ଵ
ଜା॒ତଵେ॑ଦସ॒ଗ୍ଗ୍॒  ସ୍ଵେନ॑  ଭାଗ॒ଧେୟେ॒ନୋପ॑  ଧାଵତି॒  ସ
ଏ॒ଵୈନ॒ -ମ୍ଭୂତି॑ -ଙ୍ଗମୟତି॒  ଭଵ॑ତ୍ୟେ॒ଵାଗ୍ନୟେ॒
ରୁକ୍ମ॑ତେ  ପୁରୋ॒ଡାଶ॑ -ମ॒ଷ୍ଟାକ॑ପାଲ॒ -ନ୍ନିର୍ଵ॑ପେ॒ -
ଦ୍ରୁକ୍କା॑ମୋ॒ -ଽଗ୍ନିମେ॒ଵ  ରୁକ୍ମ॑ନ୍ତ॒ଗ୍ଗ୍॒
ସ୍ଵେନ॑  ଭାଗ॒ଧେୟେ॒ନୋପ॑  ଧାଵତି॒  ସ  ଏ॒ଵାସ୍ମି॒ -ନ୍ରୁଚ॑
-ନ୍ଦଧାତି॒ -ରୋଚ॑ତ  ଏ॒ଵାଗ୍ନୟେ॒  ତେଜ॑ସ୍ଵତେ  ପୁରୋ॒ଡାଶ॑
- [ପୁରୋ॒ଡାଶ᳚ମ୍ , ଅ॒ଷ୍ଟାକ॑ପାଲ॒ -ନ୍ନିର୍ଵ॑ପେ॒ତ୍ ] 13



-ମ॒ଷ୍ଟାକ॑ପାଲ॒ -ନ୍ନିର୍ଵ॑ପେ॒ -ତ୍ତେଜ॑ସ୍କାମୋ॒ -
ଽଗ୍ନିମେ॒ଵ  ତେଜ॑ସ୍ଵନ୍ତ॒ଗ୍ଗ୍॒  ସ୍ଵେନ॑
ଭାଗ॒ଧେୟେ॒ନୋପ॑  ଧାଵତି॒  ସ  ଏ॒ଵାସ୍ମି॒ -ନ୍ତେଜୋ॑  ଦଧାତି
ତେଜ॒ସ୍ଵ୍ୟେ॑ଵ  ଭ॑ଵତ୍ୟ॒ଗ୍ନୟେ॑  ସାହ॒ନ୍ତ୍ୟାୟ॑
ପୁରୋ॒ଡାଶ॑ମ॒ଷ୍ଟାକ॑ପାଲ॒ -ନ୍ନିର୍ଵ॑ପେ॒ -
ଥ୍ସୀକ୍ଷ॑ମାଣୋ॒  ଽଗ୍ନିମେ॒ଵ  ସା॑ହ॒ନ୍ତ୍ୟଗ୍ଗ୍ 
ସ୍ଵେନ॑  ଭାଗ॒ଧେୟେ॒ନୋପ॑  ଧାଵତି॒  ତେନୈ॒ଵ  ସ॑ହତେ॒  ୟଗ୍ 
ମ୍  ସୀକ୍ଷ॑ତେ  ॥  14 ॥
(ଭ୍ରାତୃ॑ଵ୍ୟସ୍ୟା  -ସ୍ମି॒ନ୍  – ତେଜ॑ସ୍ଵତେ
ପୁରୋ॒ଡଶ॑  – ମ॒ଷ୍ଟାତ୍ରିଗ୍ ମ୍॑ଶଚ୍ଚ ) (ଅ . 3)

ଅ॒ଗ୍ନୟେ -ଽନ୍ନ॑ଵତେ  ପୁରୋ॒ଡାଶ॑ -ମ॒ଷ୍ଟାକ॑ପାଲ॒ -
ନ୍ନିର୍ଵ॑ପେ॒ଦ୍ୟଃ  କା॒ମୟେ॒ତା -ଽନ୍ନ॑ଵାନ୍ -
ଥ୍ସ୍ୟା॒ମିତ୍ୟ॒ଗ୍ନି -ମେ॒ଵା -ନ୍ନ॑ଵନ୍ତ॒ଗ୍ଗ୍॒
ସ୍ଵେନ॑  ଭାଗ॒ଧେୟେ॒ନୋପ॑  ଧାଵତି॒  ସ  ଏ॒ଵୈନ॒ମନ୍ନ॑ଵନ୍ତ -
ଙ୍କରୋ॒ତ୍ୟନ୍ନ॑ଵାନେ॒ଵ  ଭ॑ଵତ୍ୟ॒ଗ୍ନୟେ᳚ -ଽନ୍ନା॒ଦାୟ॑
ପୁରୋ॒ଡାଶ॑ -ମ॒ଷ୍ଟାକ॑ପାଲ॒ -ନ୍ନିର୍ଵ॑ପେ॒ଦ୍ୟଃ
କା॒ମୟେ॑ତା -ଽନ୍ନା॒ଦ -ସ୍ସ୍ୟା॒ମିତ୍ୟ॒ଗ୍ନି -
ମେ॒ଵାନ୍ନା॒ଦଗ୍ଗ୍  ସ୍ଵେନ॑  ଭାଗ॒ଧେୟେ॒ନୋପ॑  ଧାଵତି॒  ସ
ଏ॒ଵୈନ॑ -ମନ୍ନା॒ଦ -ଙ୍କ॑ରୋତ୍ୟନ୍ନା॒ଦ  – [-
କ॑ରୋତ୍ୟନ୍ନା॒ଦଃ , ଏ॒ଵ  ଭ॑ଵତ୍ୟ॒ଗ୍ନୟେ -ଽନ୍ନ॑ପତୟେ ] 15

ଏ॒ଵ  ଭ॑ଵତ୍ୟ॒ଗ୍ନୟେ -ଽନ୍ନ॑ପତୟେ  ପୁରୋ॒ଡାଶ॑ -
ମ॒ଷ୍ଟାକ॑ପାଲ॒ -ନ୍ନିର୍ଵ॑ପେ॒ଦ୍ୟଃ -କା॒ମୟେ॒ତା -
ଽନ୍ନ॑ପତି -ସ୍ସ୍ୟା॒ -ମିତ୍ୟ॒ଗ୍ନି -ମେ॒ଵା -
ଽନ୍ନ॑ପତି॒ଗ୍ଗ୍॒  ସ୍ଵେନ॑  ଭାଗ॒ଧେୟେ॒ନୋପ॑  ଧାଵତି॒  ସ
ଏ॒ଵୈନ॒ -ମନ୍ନ॑ପତି -ଙ୍କରୋ॒ତ୍ୟନ୍ନ॑ପତି -ରେ॒ଵ
ଭ॑ଵତ୍ୟ॒ଗ୍ନୟେ॒  ପଵ॑ମାନାୟ  ପୁରୋ॒ଡାଶ॑ -
ମ॒ଷ୍ଟାକ॑ପାଲ॒ -ନ୍ନିର୍ଵ॑ପେଦ॒ଗ୍ନୟେ॑
ପାଵ॒କାୟା॒ଗ୍ନୟେ॒  ଶୁଚ॑ୟେ॒  ଜ୍ୟୋଗା॑ମୟାଵୀ॒
ୟଦ॒ଗ୍ନୟେ॒  ପଵ॑ମାନାୟ  ନି॒ର୍ଵପ॑ତି  ପ୍ରା॒ଣ -ମେ॒ଵା -
ଽସ୍ମି॒ -ନ୍ତେନ॑  ଦଧାତି॒  ୟଦ॒ଗ୍ନୟେ॑  – [ୟଦ॒ଗ୍ନୟେ᳚ ,
ପା॒ଵ॒କାୟ॒  ଵାଚ॑ -] 16

ପାଵ॒କାୟ॒  ଵାଚ॑ -ମେ॒ଵା -ଽସ୍ମି॒ -ନ୍ତେନ॑  ଦଧାତି॒
ୟଦ॒ଗ୍ନୟେ॒  ଶୁଚ॑ୟ॒  ଆୟୁ॑ -ରେ॒ଵା -ଽସ୍ମି॒ -ନ୍ତେନ॑
ଦଧାତ୍ୟୁ॒ତ  ୟଦୀ॒ତାସୁ॒ -ର୍ଭଵ॑ତି॒  ଜୀଵ॑ତ୍ୟେ॒ଵୈତା -
ମେ॒ଵ  ନିର୍ଵ॑ପେ॒ -ଚ୍ଚକ୍ଷୁ॑ଷ୍କାମୋ॒  ୟଦ॒ଗ୍ନୟେ॒
ପଵ॑ମାନାୟ  ନି॒ର୍ଵପ॑ତି  ପ୍ରା॒ଣ -ମେ॒ଵା -ଽସ୍ମି॒ -ନ୍ତେନ॑
ଦଧାତି॒  ୟଦ॒ଗ୍ନୟେ॑  ପାଵ॒କାୟ॒  ଵାଚ॑ -ମେ॒ଵାସ୍ମି॒ -
ନ୍ତେନ॑  ଦଧାତି॒  ୟଦ॒ଗ୍ନୟେ॒  ଶୁଚ॑ୟେ॒  ଚକ୍ଷୁ॑ -



ରେ॒ଵାସ୍ମି॒ -ନ୍ତେନ॑  ଦଧା - [ଚକ୍ଷୁ॑ରେ॒ଵାସ୍ମି॒ -
ନ୍ତେନ॑  ଦଧାତି , ଉ॒ତ  ୟଦ୍ୟ॒ନ୍ଧୋ ] 17

-ତ୍ୟୁ॒ତ  ୟଦ୍ୟ॒ନ୍ଧୋ  ଭଵ॑ତି॒  ପ୍ରୈଵ  ପ॑ଶ୍ୟତ୍ୟ॒ଗ୍ନୟେ॑
ପୁ॒ତ୍ରଵ॑ତେ  ପୁରୋ॒ଡାଶ॑ -ମ॒ଷ୍ଟାକ॑ପାଲ॒ -
ନ୍ନିର୍ଵ॑ପେ॒ -ଦିନ୍ଦ୍ରା॑ୟ  ପୁ॒ତ୍ରିଣେ॑  ପୁରୋ॒ଡାଶ॒ -
ମେକା॑ଦଶକପାଲ -ମ୍ପ୍ର॒ଜାକା॑ମୋ॒ -ଽଗ୍ନି -ରେ॒ଵା -ଽସ୍ମୈ᳚
ପ୍ର॒ଜା -ମ୍ପ୍ର॑ଜ॒ନୟ॑ତି  ଵୃ॒ଦ୍ଧା -ମିନ୍ଦ୍ରଃ॒  ପ୍ର
ୟ॑ଚ୍ଛତ୍ୟ॒ଗ୍ନୟେ॒  ରସ॑ଵତେ -ଽଜକ୍ଷୀ॒ରେ  ଚ॒ରୁ -
ନ୍ନିର୍ଵ॑ପେ॒ଦ୍ୟଃ  କା॒ମୟେ॑ତ॒  ରସ॑ଵାନ୍ -ଥ୍ସ୍ୟା॒ -
ମିତ୍ୟ॒ଗ୍ନି -ମେ॒ଵ  ରସ॑ଵନ୍ତ॒ଗ୍ଗ୍॒  ସ୍ଵେନ॑
ଭାଗ॒ଧେୟେ॒ନୋପ॑  ଧାଵତି॒  ସ  ଏ॒ଵୈନ॒ଗ୍ ମ୍॒  ରସ॑ଵନ୍ତ -
ଙ୍କରୋତି॒  [ରସ॑ଵନ୍ତ -ଙ୍କରୋତି , ରସ॑ଵାନେ॒ଵ ] 18

ରସ॑ଵାନେ॒ଵ  ଭ॑ଵତ୍ୟଜକ୍ଷୀ॒ରେ  ଭ॑ଵତ୍ୟାଗ୍ନେ॒ୟୀ  ଵା
ଏ॒ଷା  ୟଦ॒ଜା  ସା॒କ୍ଷାଦେ॒ଵ  ରସ॒ମଵ॑  ରୁନ୍ଧେ॒ -ଽଗ୍ନୟେ॒
ଵସୁ॑ମତେ  ପୁରୋ॒ଡାଶ॑ -ମ॒ଷ୍ଟାକ॑ପାଲ॒ -
ନ୍ନିର୍ଵ॑ପେ॒ଦ୍ୟଃ  କା॒ମୟେ॑ତ॒  ଵସୁ॑ମାନ୍ -
ଥ୍ସ୍ୟା॒ମିତ୍ୟ॒ଗ୍ନି -ମେ॒ଵ  ଵସୁ॑ମନ୍ତ॒ଗ୍ଗ୍॒  ସ୍ଵେନ॑
ଭାଗ॒ଧେୟେ॒ନୋପ॑  ଧାଵତି॒  ସ  ଏ॒ଵୈନଂ॒ -ଵଁସୁ॑ମନ୍ତ -
ଙ୍କରୋତି॒  ଵସୁ॑ମାନେ॒ଵ  ଭ॑ଵତ୍ୟ॒ଗ୍ନୟେ॑  ଵାଜ॒ସୃତେ॑
ପୁରୋ॒ଡାଶ॑ -ମ॒ଷ୍ଟାକ॑ପାଲ॒ -ନ୍ନିଵ॑ର୍ପେ -
ଥ୍ସଙ୍ଗ୍ରା॒ମେ  ସଂ -ୟଁ॑ତ୍ତେ॒  ଵାଜଂ॒ - [ସଂ -ୟଁ॑ତ୍ତେ॒
ଵାଜ᳚ମ୍ , ଵା  ଏ॒ଷ  ସି॑ସୀର୍ ଷତି॒ ] 19

-ଵାଁ  ଏ॒ଷ  ସି॑ସୀର୍ ଷତି॒  ୟ -ସ୍ସ॑ଗ୍ରା॒ମ୍ମ -
ଞ୍ଜିଗୀ॑ଷତ୍ୟ॒ଗ୍ନିଃ  ଖଲୁ॒  ଵୈ  ଦେ॒ଵାନାଂ᳚ -ଵାଁଜ॒ସୃ -
ଦ॒ଗ୍ନି -ମେ॒ଵ  ଵା॑ଜ॒ସୃତ॒ଗ୍ଗ୍॒  ସ୍ଵେନ॑
ଭାଗ॒ଧେୟେ॒ନୋପ॑  ଧାଵତି॒  ଧାଵ॑ତି॒  ଵାଜ॒ଗ୍ ମ୍॒  ହନ୍ତି॑
ଵୃ॒ତ୍ର -ଞ୍ଜୟ॑ତି॒  ତଗ୍ ମ୍  ସ॑ଗ୍ରା॒ମ୍ମ -ମଥୋ॑
ଅ॒ଗ୍ନିରି॑ଵ॒  ନ  ପ୍ର॑ତି॒ଧୃଷେ॑  ଭଵତ୍ୟ॒ଗ୍ନୟେ᳚ -
ଽଗ୍ନି॒ଵତେ॑  ପୁରୋ॒ଡାଶ॑ -ମ॒ଷ୍ଟାକ॑ପାଲ॒ -
ନ୍ନିର୍ଵ॑ପେ॒ -ଦ୍ୟସ୍ୟା॒ଗ୍ନା - ଵ॒ଗ୍ନି -
ମ॑ଭ୍ୟୁ॒ଦ୍ଧରେ॑ୟୁ॒ -ର୍ନିର୍ଦି॑ଷ୍ଟଭାଗୋ॒  ଵା  ଏ॒ତୟୋ॑ -
ର॒ନ୍ୟୋ -ଽନି॑ର୍ଦିଷ୍ଟଭାଗୋ॒ -ଽନ୍ୟସ୍ତୌ  ସ॒ଭଂ 
ଵଁ॑ନ୍ତୌ॒  ୟଜ॑ମାନ - [ୟଜ॑ମାନମ୍ , ଅ॒ଭି ] 20

-ମ॒ଭି  ସ -ମ୍ଭ॑ଵତ॒ -ସ୍ସ  ଈ᳚ଶ୍ଵ॒ର  ଆର୍ତି॒ -ମାର୍ତୋ॒ -ର୍ୟ -
ଦ॒ଗ୍ନୟେ᳚ -ଽଗ୍ନି॒ଵତେ॑  ନି॒ର୍ଵପ॑ତି
ଭାଗ॒ଧେୟେ॑ନୈ॒ଵୈନୌ॑  ଶମୟତି॒  ନା -
ଽଽର୍ତି॒ମାର୍ଚ୍ଛ॑ତି॒  ୟଜ॑ମାନୋ॒ -ଽଗ୍ନୟେ॒



ଜ୍ୟୋତି॑ଷ୍ମତେ  ପୁରୋ॒ଡାଶ॑ -ମ॒ଷ୍ଟାକ॑ପାଲ॒ -
ନ୍ନିର୍ଵ॑ପେ॒ -ଦ୍ୟସ୍ୟା॒ -ଗ୍ନିରୁଦ୍ଧୃ॒ତୋ -ଽହୁ॑ତେ -
ଽଗ୍ନିହୋ॒ତ୍ର  ଉ॒ଦ୍ଵାୟେ॒ଦପ॑ର  ଆ॒ଦୀପ୍ୟା॑ -
ଽନୂ॒ଦ୍ଧୃତ୍ୟ॒  ଇତ୍ୟା॑ହୁ॒ସ୍ତ -ତ୍ତଥା॒  ନ  କା॒ର୍ୟଂ॑ -ୟଁ
-ଦ୍ଭା॑ଗ॒ଧେୟ॑ମ॒ଭି  ପୂର୍ଵ॑  ଉଦ୍ଧ୍ରି॒ୟତେ॒  କିମପ॑ରୋ॒ -
ଽଭ୍ୟୁ - [କିମପ॑ରୋ॒ -ଽଭ୍ୟୁତ୍ , ହ୍ରି॒ୟେ॒ତେତି॒
ତାନ୍ୟେ॒ଵା ] 21

-ଦ୍ଧ୍ରି॑ୟେ॒ତେତି॒  ତାନ୍ୟେ॒ଵା  ଵ॒କ୍ଷାଣା॑ନି
ସନ୍ନି॒ଧାୟ॑  ମନ୍ଥେଦି॒ତଃ  ପ୍ର॑ଥ॒ମ -ଞ୍ଜ॑ଜ୍ଞେ  ଅ॒ଗ୍ନି -
ସ୍ସ୍ଵାଦ୍ୟୋନେ॒ରଧି॑  ଜା॒ତଵେ॑ଦାଃ  ।  ସ  ଗା॑ୟତ୍ରି॒ୟା
ତ୍ରି॒ଷ୍ଟୁଭା॒  ଜଗ॑ତ୍ୟା  ଦେ॒ଵେଭ୍ୟୋ॑  ହ॒ଵ୍ୟଂ -ଵଁ॑ହତୁ
ପ୍ରଜା॒ନନ୍ନିତି॒  ଛନ୍ଦୋ॑ଭି -ରେ॒ଵୈନ॒ଗ୍ଗ୍॒
ସ୍ଵାଦ୍ୟୋନେଃ॒  ପ୍ରଜ॑ନୟତ୍ୟେ॒ଷ  ଵା  ଵ  ସୋ᳚ -
ଽଗ୍ନିରିତ୍ୟା॑ହୁ॒  ର୍ଜ୍ୟୋତି॒ସ୍ତ୍ଵା  ଅ॑ସ୍ୟ॒
ପରା॑ପତିତ॒ -ମିତି॒  ୟଦ॒ଗ୍ନୟେ॒  ଜ୍ୟୋତି॑ଷ୍ମତେ
ନି॒ର୍ଵପ॑ତି॒  ୟଦେ॒ଵାସ୍ୟ॒  ଜ୍ୟୋତିଃ॒  ପରା॑ପତିତ॒ -
ନ୍ତଦେ॒ଵାଵ॑  ରୁନ୍ଧେ  ॥  22 ॥
(କ॒ରୋ॒ତ୍ୟ॒ନ୍ନା॒ଦୋ  – ଦ॑ଧାତି॒  ୟଦ॒ଗ୍ନୟେ॒  –
ଶୁଚ॑ୟେ॒  ଚକ୍ଷୁ॑ରେ॒ଵାସ୍ମି॒ -ନ୍ତେନ॑  ଦଧାତି  -
କରୋତି॒  – ଵାଜଂ॒  -ୟଁଜ॑ମାନ॒  – ମୁ  – ଦେ॒ଵାସ୍ୟ॒  –
ଷଟ୍ଚ॑ ) (ଅ . 4)

ଵୈ॒ଶ୍ଵା॒ନ॒ର -ନ୍ଦ୍ଵାଦ॑ଶକପାଲ॒ -ନ୍ନିର୍ଵ॑ପେ -
ଦ୍ଵାରୁ॒ଣ -ଞ୍ଚ॒ରୁ -ନ୍ଦ॑ଧି॒କ୍ରାଵ୍ ଣ୍ଣେ॑
ଚ॒ରୁମ॑ଭିଶ॒ସ୍ୟମା॑ନୋ॒  ୟ -ଦ୍ଵୈ᳚ଶ୍ଵାନ॒ରୋ
ଦ୍ଵାଦ॑ଶକପାଲୋ॒  ଭଵ॑ତି  ସଂ ଵଁଥ୍ସ॒ରୋ  ଵା  ଅ॒ଗ୍ନି
ର୍ଵୈ᳚ଶ୍ଵାନ॒ର -ସ୍ସଂ॑ ଵଁଥ୍ସ॒ରେଣୈ॒ଵୈନଗ୍ଗ୍॑
ସ୍ଵଦୟ॒ତ୍ୟପ॑  ପା॒ପଂ -ଵଁର୍ଣଗ୍ ମ୍॑  ହତେ
ଵାରୁ॒ଣେନୈ॒ଵୈନଂ॑ -ଵଁରୁଣପା॒ଶା -ନ୍ମୁ॑ଞ୍ଚତି
ଦଧି॒କ୍ରାଵ୍ ଣ୍ଣା॑  ପୁନାତି॒  ହିର॑ଣ୍ୟ॒ -ନ୍ଦକ୍ଷି॑ଣା
ପ॒ଵିତ୍ରଂ॒ -ଵୈଁ  ହିର॑ଣ୍ୟ -ମ୍ପୁ॒ନାତ୍ୟେ॒ଵୈନ॑ -
ମା॒ଦ୍ୟ॑ -ମ॒ସ୍ୟା -ଽନ୍ନ॑ -ମ୍ଭଵତ୍ୟେ॒ତାମେ॒ଵ  ନିର୍ଵ॑ପେ -
ତ୍ପ୍ର॒ଜାକା॑ମ -ସ୍ସଂ ଵଁଥ୍ସ॒ରୋ  [ସଂ ଵଁଥ୍ସ॒ରଃ , ଵା ] 23

ଵା  ଏ॒ତସ୍ୟା -ଽଶା᳚ନ୍ତୋ॒  ୟୋନି॑ -ମ୍ପ୍ର॒ଜାୟୈ॑  ପଶୂ॒ନା -
ନ୍ନିର୍ଦ॑ହତି॒  ୟୋ -ଽଲ॑ -ମ୍ପ୍ର॒ଜାୟୈ॒  ସ -ନ୍ପ୍ର॒ଜା -ନ୍ନ
ଵି॒ନ୍ଦତେ॒  ୟ -ଦ୍ଵୈ᳚ଶ୍ଵାନ॒ରୋ  ଦ୍ଵାଦ॑ଶକପାଲୋ॒  ଭଵ॑ତି
ସଂ ଵଁଥ୍ସ॒ରୋ  ଵା  ଅ॒ଗ୍ନି  ର୍ଵୈ᳚ଶ୍ଵାନ॒ର -ସ୍ସଂ॑ 
ଵଁଥ୍ସ॒ରମେ॒ଵ  ଭା॑ଗ॒ଧେୟେ॑ନ  ଶମୟତି॒  ସୋ᳚ -ଽସ୍ମୈ
ଶା॒ନ୍ତ -ସ୍ସ୍ଵାଦ୍ୟୋନେଃ᳚  ପ୍ର॒ଜା -ମ୍ପ୍ରଜ॑ନୟତି



ଵାରୁ॒ଣେନୈ॒ଵୈନଂ॑ -ଵଁରୁଣପା॒ଶା -ନ୍ମୁ॑ଞ୍ଚତି
ଦଧି॒କ୍ରାଵ୍ ଣ୍ଣା॑  ପୁନାତି॒  ହିର॑ଣ୍ୟ॒ -ନ୍ଦକ୍ଷି॑ଣା
ପ॒ଵିତ୍ରଂ॒ -ଵୈଁ  ହିର॑ଣ୍ୟ -ମ୍ପୁ॒ନାତ୍ୟେ॒ଵୈନଂ॑ - [
ପୁ॒ନାତ୍ୟେ॒ଵୈନ᳚ମ୍ , ଵି॒ନ୍ଦତେ᳚ ] 24

-ଵିଁ॒ନ୍ଦତେ᳚  ପ୍ର॒ଜାଂ -ଵୈଁ᳚ଶ୍ଵାନ॒ର -
ନ୍ଦ୍ଵାଦ॑ଶକପାଲ॒ -ନ୍ନିର୍ଵ॑ପେ -ତ୍ପୁ॒ତ୍ରେ
ଜା॒ତେୟଦ॒ଷ୍ଟାକ॑ପାଲୋ॒  ଭଵ॑ତି  ଗାୟତ୍ରି॒ୟୈଵୈନ॑ -
ମ୍ବ୍ରହ୍ମଵର୍ଚ॒ସେନ॑  ପୁନାତି॒  ୟନ୍ନଵ॑କପାଲ -
ସ୍ତ୍ରି॒ଵୃତୈ॒ଵାସ୍ମି॒ -ନ୍ତେଜୋ॑  ଦଧାତି॒  ୟ -
ଦ୍ଦଶ॑କପାଲୋ  ଵି॒ରାଜୈ॒ଵା -ଽସ୍ମି॑ -ନ୍ନ॒ନ୍ନାଦ୍ୟ॑ -
ନ୍ଦଧାତି॒  ୟଦେକା॑ଦଶକପାଲ - ସ୍ତ୍ରି॒ଷ୍ଟୁଭୈ॒ଵା -
ଽସ୍ମି॑ -ନ୍ନିନ୍ଦ୍ରି॒ୟ -ନ୍ଦ॑ଧାତି॒  ୟ -
ଦ୍ଦ୍ଵାଦ॑ଶକପାଲୋ॒  ଜଗ॑ତ୍ୟୈ॒ଵା -ଽସ୍ମି॑ -ନ୍ପ॒ଶୂ -
ନ୍ଦ॑ଧାତି॒  ୟସ୍ମି॑ନ୍  ଜା॒ତ  ଏ॒ତାମିଷ୍ଟି॑ -
ନ୍ନି॒ର୍ଵପ॑ତି  ପୂ॒ତ  [ପୂ॒ତଃ , ଏ॒ଵ
ତେ॑ଜ॒ସ୍ଵ୍ୟ॑ନ୍ନା॒ଦ ] 25

ଏ॒ଵ  ତେ॑ଜ॒ସ୍ଵ୍ୟ॑ନ୍ନା॒ଦ  ଇ॑ନ୍ଦ୍ରିୟା॒ଵୀ  ପ॑ଶୁ॒ମା -
ନ୍ଭ॑ଵ॒ତ୍ୟଵ॒  ଵା  ଏ॒ଷ  ସୁ॑ଵ॒ର୍ଗା -ଲ୍ଲୋ॒କା -
ଚ୍ଛି॑ଦ୍ୟତେ॒  ୟୋ  ଦ॑ର୍ ଶପୂର୍ଣମାସୟା॒ଜୀ
ସନ୍ନ॑ମାଵା॒ସ୍ୟାଂ᳚ -ଵାଁ  ପୌର୍ଣମା॒ସୀଂ -
ଵାଁ॑ତିପା॒ଦୟ॑ତି  ସୁଵ॒ର୍ଗାୟ॒  ହି  ଲୋ॒କାୟ॑  ଦର୍ 
ଶପୂର୍ଣମା॒ସା  ଵି॒ଜ୍ୟେତେ॑  ଵୈଶ୍ଵାନ॒ର -
ନ୍ଦ୍ଵାଦ॑ଶକପାଲ॒ -ନ୍ନିର୍ଵ॑ପେ -ଦମାଵା॒ସ୍ୟାଂ᳚ -ଵାଁ
ପୌର୍ଣମା॒ସୀଂ -ଵାଁ॑ -ଽତି॒ପାଦ୍ୟ॑  ସଂ ଵଁଥ୍ସ॒ରୋ  ଵା
ଅ॒ଗ୍ନି  ର୍ଵୈ᳚ଶ୍ଵାନ॒ର -ସ୍ସଂ॑ ଵଁଥ୍ସ॒ରମେ॒ଵ
ପ୍ରୀ॑ଣା॒ତ୍ୟଥୋ॑  ସଂ ଵଁଥ୍ସ॒ରମେ॒ଵାସ୍ମା॒  ଉପ॑  ଦଧାତି
ସୁଵ॒ର୍ଗସ୍ୟ॑  ଲୋ॒କସ୍ୟ॒  ସମ॑ଷ୍ଟ୍ୟା॒  [ସମ॑ଷ୍ଟ୍ୟୈ ,
ଅଥୋ॑ ] 26

ଅଥୋ॑  ଦେ॒ଵତା॑  ଏ॒ଵାନ୍ଵା॒ରଭ୍ୟ॑  ସୁଵ॒ର୍ଗଂ -
ଲୋଁ॒କମେ॑ତି  ଵୀର॒ହା  ଵା  ଏ॒ଷ  ଦେ॒ଵାନାଂ॒ -ୟୋଁ᳚ -ଽଗ୍ନି -
ମୁ॑ଦ୍ଵା॒ସୟ॑ତେ॒  ନ  ଵା  ଏ॒ତସ୍ୟ॑  ବ୍ରାହ୍ମ॒ଣା
ଋ॑ତା॒ୟଵଃ॑  ପୁ॒ରା -ଽନ୍ନ॑ -ମକ୍ଷ -ନ୍ନାଗ୍ନେ॒ୟ -
ମ॒ଷ୍ଟାକ॑ପାଲ॒ -ନ୍ନିର୍ଵ॑ପେ -ଦ୍ଵୈଶ୍ଵାନ॒ର -
ନ୍ଦ୍ଵାଦ॑ଶକପାଲ -ମ॒ଗ୍ନିମୁ॑ଦ୍ଵାସୟି॒ଷ୍ୟନ୍ .
ୟଦ॒ଷ୍ଟାକ॑ପାଲୋ॒  ଭଵ॑ତ୍ୟ॒ଷ୍ଟାକ୍ଷ॑ରା  ଗାୟ॒ତ୍ରୀ -
ଗା॑ୟ॒ତ୍ରୋ᳚  ଽଗ୍ନି -ର୍ୟାଵା॑ -ନେ॒ଵା -ଽଗ୍ନିସ୍ତସ୍ମା॑
ଆତି॒ଥ୍ୟ -ଙ୍କ॑ରୋ॒ତ୍ୟଥୋ॒  ୟଥା॒  ଜନଂ॑ -ୟଁ॒ତେ॑ -ଽଵ॒ସ -
ଙ୍କ॒ରୋତି॑  ତା॒ଦୃ - [ତା॒ଦୃକ୍ , ଏ॒ଵ ] 27



-ଗେ॒ଵ  ତ -ଦ୍ଦ୍ଵାଦ॑ଶକପାଲୋ  ଵୈଶ୍ଵାନ॒ରୋ  ଭ॑ଵତି॒
ଦ୍ଵାଦ॑ଶ॒  ମାସା᳚ -ସ୍ସଂ ଵଁଥ୍ସ॒ର -ସ୍ସଂ॑ ଵଁଥ୍ସ॒ରଃ  ଖଲୁ॒
ଵା  ଅ॒ଗ୍ନେର୍ୟୋନି॒ -ସ୍ସ୍ଵାମେ॒ଵୈନଂ॒ -ୟୋଁନି॑ -ଙ୍ଗମୟ -
ତ୍ୟା॒ଦ୍ୟ॑ମ॒ସ୍ୟାନ୍ନ॑ -ମ୍ଭଵତି  ଵୈଶ୍ଵାନ॒ର -
ନ୍ଦ୍ଵାଦ॑ଶକପାଲ॒ -ନ୍ନିର୍ଵ॑ପେନ୍ମାରୁ॒ତଗ୍ ମ୍
ସ॒ପ୍ତକ॑ପାଲ॒ -ଙ୍ଗ୍ରାମ॑କାମ  ଆହଵ॒ନୀୟେ॑
ଵୈଶ୍ଵାନ॒ରମଧି॑  ଶ୍ରୟତି॒  ଗାର୍ ହ॑ପତ୍ୟେ  ମାରୁ॒ତ -
ମ୍ପା॑ପଵସ୍ୟ॒ସସ୍ୟ॒  ଵିଧୃ॑ତ୍ୟୈ॒  ଦ୍ଵାଦ॑ଶକପାଲୋ
ଵୈଶ୍ଵାନ॒ରୋ  ଭ॑ଵତି॒  ଦ୍ଵାଦ॑ଶ॒  ମାସା᳚ -ସ୍ସଂ ଵଁଥ୍ସ॒ର -
ସ୍ସଂ॑ ଵଁଥ୍ସ॒ରେଣୈ॒ଵାସ୍ମୈ॑  ସଜା॒ତାଗ୍ ଶ୍ଚ୍ୟା॑ଵୟତି
ମାରୁ॒ତୋ  ଭ॑ଵତି  [ ] 28

ମ॒ରୁତୋ॒  ଵୈ  ଦେ॒ଵାନାଂ॒ -ଵିଁଶୋ॑  ଦେଵଵି॒ଶେନୈ॒ଵା -
ଽସ୍ମୈ॑  ମନୁଷ୍ୟ  ଵି॒ଶମଵ॑  ରୁନ୍ଧେ  ସ॒ପ୍ତକ॑ପାଲୋ  ଭଵତି
ସ॒ପ୍ତ  ଗ॑ଣା॒  ଵୈ  ମ॒ରୁତୋ॑  ଗଣ॒ଶ  ଏ॒ଵାସ୍ମୈ॑  ସଜା॒ତାନଵ॑
ରୁନ୍ଧେ  ଽନୂ॒ଚ୍ୟମା॑ନ॒  ଆ  ସା॑ଦୟତି॒  ଵିଶ॑ମେ॒ଵାସ୍ମା॒
ଅନୁ॑ଵର୍ତ୍ମାନ -ଙ୍କରୋତି  ॥  29 ॥
(ପ୍ର॒ଜାକା॑ମ -ସ୍ସଂ ଵଁଥ୍ସ॒ରଃ  – ପୁ॒ନାତ୍ୟେ॒ଵୈନଂ॑
– ପୂ॒ତଃ  – ସମ॑ଷ୍ଟ୍ୟୈ  -ତା॒ଦୃଂ  – ମା॑ରୁ॒ତୋ  ଭ॑ଵ॒  –
ତ୍ୟେକା॒ନ୍ନ  ତ୍ରି॒ଗ୍ ମ୍॒ଶଚ୍ଚ॑  ) (ଅ . 5)

ଆ॒ଦି॒ତ୍ୟ -ଞ୍ଚ॒ରୁ -ନ୍ନିର୍ଵ॑ପେ -ଥ୍ସଙ୍ଗ୍ରା॒ମ -
ମୁ॑ପପ୍ରୟା॒ସ୍ୟ -ନ୍ନି॒ୟଂ -ଵାଁ  ଅଦି॑ତି -ର॒ସ୍ୟାମେ॒ଵ
ପୂର୍ଵେ॒  ପ୍ରତି॑ତିଷ୍ଠନ୍ତି  ଵୈଶ୍ଵାନ॒ର -
ନ୍ଦ୍ଵାଦ॑ଶକପାଲ॒ -ନ୍ନିର୍ଵ॑ପେ -ଦା॒ୟତ॑ନ -ଙ୍ଗ॒ତ୍ଵା -
ସଂ॑ ଵଁଥ୍ସ॒ରୋ  ଵା  ଅ॒ଗ୍ନି  ର୍ଵୈ᳚ଶ୍ଵାନ॒ର -ସ୍ସଂ॑ 
ଵଁଥ୍ସ॒ରଃ  ଖଲୁ॒  ଵୈ  ଦେ॒ଵାନା॑ -ମା॒ୟତ॑ନ -
ମେ॒ତସ୍ମା॒ଦ୍ଵା  ଆ॒ୟତ॑ନା -ଦ୍ଦେ॒ଵା  ଅସୁ॑ରା -ନଜୟ॒ନ୍॒ .
ୟ -ଦ୍ଵୈ᳚ଶ୍ଵାନ॒ର -ନ୍ଦ୍ଵାଦ॑ଶକପାଲ -ନ୍ନି॒ର୍ଵପ॑ତି
ଦେ॒ଵାନା॑ -ମେ॒ଵା -ଽଽୟତ॑ନେ  ୟତତେ॒  ଜୟ॑ତି॒  ତଗ୍ ମ୍
ସ॑ଗ୍ରା॒ମ୍ମ -ମେ॒ତସ୍ମି॒ନ୍  ଵା  ଏ॒ତୌ  ମୃ॑ଜାତେ॒  [ଏ॒ତୌ
ମୃ॑ଜାତେ , ୟୋ  ଵି॑ଦ୍ଵିଷା॒ଣୟୋ॒ -ରନ୍ନ॒ -ମତ୍ତି॑ ] ॥  30 ॥

ୟୋ  ଵି॑ଦ୍ଵିଷା॒ଣୟୋ॒ -ରନ୍ନ॒ -ମତ୍ତି॑  ଵୈଶ୍ଵାନ॒ର -
ନ୍ଦ୍ଵାଦ॑ଶକପାଲ॒ -ନ୍ନିର୍ଵ॑ପେ -
ଦ୍ଵିଦ୍ଵିଷା॒ଣୟୋ॒ରନ୍ନ॑ -ଞ୍ଜ॒ଗ୍ଧ୍ଵା  ସଂ॑ ଵଁଥ୍ସ॒ରୋ
ଵା  ଅ॒ଗ୍ନି -ର୍ଵୈ᳚ଶ୍ଵାନ॒ର -ସ୍ସଂ॑ ଵଁଥ୍ସ॒ର  ସ୍ଵ॑ଦିତ -
ମେ॒ଵା -ଽତ୍ତି॒  ନାସ୍ମି॑ -ନ୍ମୃଜାତେ  ସଂ ଵଁଥ୍ସ॒ରାୟ॒  ଵା
ଏ॒ତୌ  ସମ॑ମାତେ॒  ୟୌ  ସ॑ମ॒ମାତେ॒  ତୟୋ॒ର୍ୟଃ  ପୂର୍ଵୋ॑ -
ଽଭି॒ଦ୍ରୁହ୍ୟ॑ତି॒  ତଂ -ଵଁରୁ॑ଣୋ  ଗୃହ୍ଣାତି  ଵୈଶ୍ଵାନ॒ର -
ନ୍ଦ୍ଵାଦ॑ଶକପାଲ॒ -ନ୍ନିର୍ଵ॑ପେ -ଥ୍ସମମା॒ନୟୋଃ॒



ପୂର୍ଵୋ॑ -ଽଭି॒ଦ୍ରୁହ୍ୟ॑  ସଂ ଵଁଥ୍ସ॒ରୋ  ଵା  ଅ॒ଗ୍ନି -
ର୍ଵୈ᳚ଶ୍ଵାନ॒ର -ସ୍ସଂ॑ ଵଁଥ୍ସ॒ର -ମେ॒ଵା -ଽଽପ୍ତ୍ଵା
ନି॑ର୍ଵରୁ॒ଣଂ - [ନି॑ର୍ଵରୁ॒ଣମ୍ , ପ॒ରସ୍ତା॑ -ଦ॒ଭି ] ॥  31 ॥

-ପ॒ରସ୍ତା॑ -ଦ॒ଭି  ଦ୍ରୁ॑ହ୍ୟତି॒  ନୈନଂ॒ -ଵଁରୁ॑ଣୋ
ଗୃହ୍ଣାତ୍ୟା॒ଵ୍ୟଂ॑ -ଵାଁ  ଏ॒ଷ  ପ୍ରତି॑  ଗୃହ୍ଣାତି॒  ୟୋ -
ଽଵି॑ -ମ୍ପ୍ରତିଗୃ॒ହ୍ଣାତି॑  ଵୈଶ୍ଵାନ॒ର -
ନ୍ଦ୍ଵାଦ॑ଶକପାଲ॒ -ନ୍ନିର୍ଵ॑ପେ॒ଦଵି॑ -
ମ୍ପ୍ରତି॒ଗୃହ୍ୟ॑  ସଂ ଵଁଥ୍ସ॒ରୋ  ଵା  ଅ॒ଗ୍ନି -
ର୍ଵୈ᳚ଶ୍ଵାନ॒ର -ସ୍ସଂ॑ ଵଁଥ୍ସ॒ର -ସ୍ଵ॑ଦିତାମେ॒ଵ
ପ୍ରତି॑ଗୃହ୍ଣାତି॒  ନା -ଽଽଵ୍ୟ॑ -
ମ୍ପ୍ରତି॑ଗୃହ୍ଣାତ୍ୟା॒ତ୍ମନୋ॒  ଵା  ଏ॒ଷ
ମାତ୍ରା॑ମାପ୍ନୋତି॒  ୟ  ଉ॑ଭ॒ୟାଦ॑ -
ତ୍ପ୍ରତିଗୃ॒ହ୍ଣାତ୍ୟଶ୍ଵଂ॑ -ଵାଁ॒  ପୁରୁ॑ଷଂ -ଵାଁ
ଵୈଶ୍ଵାନ॒ର -ନ୍ଦ୍ଵାଦ॑ଶକପାଲ॒ -ନ୍ନିର୍ଵ॑ପେ -ଦୁଭ॒ୟାଦ॑ -
[ନିର୍ଵ॑ପେ -ଦୁଭ॒ୟାଦ॑ତ୍ , ପ୍ର॒ତି॒ଗୃହ୍ୟ॑ ] ॥  32 ॥

-ତ୍ପ୍ରତି॒ଗୃହ୍ୟ॑  ସଂ ଵଁଥ୍ସ॒ରୋ  ଵା
ଅ॒ଗ୍ନିର୍ଵୈ᳚ଶ୍ଵାନ॒ର -ସ୍ସଂ॑ ଵଁଥ୍ସ॒ର -ସ୍ଵ॑ଦିତମେ॒ଵ
ପ୍ରତି॑  ଗୃହ୍ଣାତି॒  ନାତ୍ମନୋ॒  ମାତ୍ରା॑ମାପ୍ନୋତି
ଵୈଶ୍ଵାନ॒ର -ନ୍ଦ୍ଵାଦ॑ଶକପାଲ॒ -ନ୍ନିର୍ଵ॑ପେ -ଥ୍ସ॒ନି -
ମେ॒ଷ୍ୟନ୍ -ଥ୍ସଂ॑ ଵଁଥ୍ସ॒ରୋ  ଵା  ଅ॒ଗ୍ନି -
ର୍ଵୈ᳚ଶ୍ଵାନ॒ରୋ  ୟ॒ଦା  ଖଲୁ॒  ଵୈ  ସଂ॑ ଵଁଥ୍ସ॒ର -
ଞ୍ଜ॒ନତା॑ୟା॒ -ଞ୍ଚର॒ତ୍ୟଥ॒  ସ  ଧ॑ନା॒ର୍ଘୋ  ଭ॑ଵତି॒ୟ -
ଦ୍ଵୈ᳚ଶ୍ଵାନ॒ର -ନ୍ଦ୍ଵାଦ॑ଶକପାଲ -ନ୍ନି॒ର୍ଵପ॑ତି  ସଂ 
ଵଁଥ୍ସ॒ର -ସା॑ତାମେ॒ଵ  ସ॒ନିମ॒ଭି  ପ୍ରଚ୍ୟ॑ଵତେ॒
ଦାନ॑କାମା  ଅସ୍ମୈ  ପ୍ର॒ଜା  ଭ॑ଵନ୍ତି॒  ୟୋ  ଵୈ  ସଂ॑ 
ଵଁଥ୍ସ॒ରଂ - [ଵୈ  ସଂ॑ ଵଁଥ୍ସ॒ରମ୍ , ପ୍ର॒ୟୁଜ୍ୟ॒  ନ ] ॥  33 ॥

-ପ୍ର॒ୟୁଜ୍ୟ॒  ନ  ଵି॑ମୁ॒ଞ୍ଚତ୍ୟ॑ପ୍ରତିଷ୍ଠା॒ନୋ  ଵୈ  ସ
ଭ॑ଵତ୍ୟେ॒ତ -ମେ॒ଵ  ଵୈ᳚ଶ୍ଵାନ॒ର -ମ୍ପୁନ॑ରା॒ଗତ୍ୟ॒
ନିର୍ଵ॑ପେ॒ଦ୍ୟ -ମେ॒ଵ  ପ୍ର॑ୟୁ॒ଙ୍କ୍ତେ  ତ -
ମ୍ଭା॑ଗ॒ଧେୟେ॑ନ॒  ଵି  ମୁ॑ଞ୍ଚତି॒  ପ୍ରତି॑ଷ୍ଠିତ୍ୟୈ॒
ୟୟା॒  ରଜ୍ଵୋ᳚ତ୍ତ॒ମା -ଙ୍ଗାମା॒ଜେ -ତ୍ତା -
ମ୍ଭ୍ରାତୃ॑ଵ୍ୟାୟ॒  ପ୍ର  ହି॑ଣୁୟା॒ -ନ୍ନିର୍ -ଋ॑ତି -
ମେ॒ଵାସ୍ମୈ॒  ପ୍ର  ହି॑ଣୋତି  ॥  34 ॥
(ମୃ॒ଜା॒ତେ॒  – ନି॒ର୍ଵ॒ରୁ॒ଣଂ  – ଵଁ॑ପେଦୁଭ॒ୟାଦ॒ –
ଦ୍ୟୋ  ଵୈ  ସଂ॑ ଵଁଥ୍ସ॒ରଗ୍ ମ୍  – ଷଟ୍ତ୍ରିଗ୍ ମ୍॑ଶଚ୍ଚ ) (
ଅ . 6)



ଐ॒ନ୍ଦ୍ର -ଞ୍ଚ॒ରୁ -ନ୍ନିର୍ଵ॑ପେ -ତ୍ପ॒ଶୁକା॑ମ  ଐ॒ନ୍ଦ୍ରା
ଵୈ  ପ॒ଶଵ॒  ଇନ୍ଦ୍ର॑ମେ॒ଵ  ସ୍ଵେନ॑  ଭାଗ॒ଧେୟେ॒ନୋପ॑
ଧାଵତି॒  ସ  ଏ॒ଵାସ୍ମୈ॑  ପ॒ଶୂ -ନ୍ପ୍ରୟ॑ଚ୍ଛତି  ପଶୁ॒ମା -
ନେ॒ଵ  ଭ॑ଵତି  ଚ॒ରୁର୍ଭ॑ଵତି॒  ସ୍ଵାଦେ॒ଵାସ୍ମୈ॒  ୟୋନେଃ᳚
ପ॒ଶୂ -ନ୍ପ୍ରଜ॑ନୟ॒ତୀନ୍ଦ୍ରା॑ୟେନ୍ଦ୍ରି॒ୟାଵ॑ତେ
ପୁରୋ॒ଡାଶ॒ -ମେକା॑ଦଶକପାଲ॒ -ନ୍ନିର୍ଵ॑ପେ -ତ୍ପ॒ଶୁକା॑ମ
ଇନ୍ଦ୍ରି॒ୟଂ -ଵୈଁ  ପ॒ଶଵ॒  ଇନ୍ଦ୍ର॑ -
ମେ॒ଵେନ୍ଦ୍ରି॒ୟାଵ॑ନ୍ତ॒ଗ୍ଗ୍॒  ସ୍ଵେନ
॑ଭାଗ॒ଧେୟେ॒ନୋପ॑  ଧାଵତି॒  ସ  [ଧାଵତି॒  ସଃ , ଏ॒ଵା -ଽସ୍ମା॑ ]
॥  35 ॥

ଏ॒ଵା -ଽସ୍ମା॑  ଇନ୍ଦ୍ରି॒ୟ -ମ୍ପ॒ଶୂ -ନ୍ପ୍ରୟ॑ଚ୍ଛତି
ପଶୁ॒ମାନେ॒ଵ  ଭ॑ଵ॒ତୀନ୍ଦ୍ରା॑ୟ -ଘ॒ର୍ମଵ॑ତେ
ପୁରୋ॒ଡାଶ॒ -ମେକା॑ଦଶକପାଲ॒ -ନ୍ନିର୍ଵ॑ପେ -
ଦ୍ବ୍ରହ୍ମଵର୍ଚ॒ସକା॑ମୋ  ବ୍ରହ୍ମଵର୍ଚ॒ସଂ -ଵୈଁ  ଘ॒ର୍ମ
ଇନ୍ଦ୍ର॑ମେ॒ଵ  ଘ॒ର୍ମଵ॑ନ୍ତ॒ଗ୍ଗ୍॒  ସ୍ଵେନ॑
ଭାଗ॒ଧେୟେ॒ନୋପ॑  ଧାଵତି॒  ସ  ଏ॒ଵାସ୍ମି॑ -
ନ୍ବ୍ରହ୍ମଵର୍ଚ॒ସ -ନ୍ଦ॑ଧାତି  ବ୍ରହ୍ମଵର୍ଚ॒ସ୍ୟେ॑ଵ
ଭ॑ଵ॒ତୀନ୍ଦ୍ରା॑ୟା॒ -ଽର୍କଵ॑ତେ  ପୁରୋ॒ଡାଶ॒ -
ମେକା॑ଦଶକପାଲ॒ -ନ୍ନିର୍ଵ॑ପେ॒ -ଦନ୍ନ॑କାମୋ॒ -ଽର୍କୋ  ଵୈ
ଦେ॒ଵାନା॒ -ମନ୍ନ॒ -ମିନ୍ଦ୍ର॑ -ମେ॒ଵା -ଽର୍କଵ॑ନ୍ତ॒ଗ୍ଗ୍॒
ସ୍ଵେନ॑  ଭାଗ॒ଧେୟେ॒ନୋ - [ସ୍ଵେନ॑  ଭାଗ॒ଧେୟେ॑ନ , ଉପ॑
ଧାଵତି॒  ସ ] ॥  36॥

-ପ॑  ଧାଵତି॒  ସ  ଏ॒ଵାସ୍ମା॒  ଅନ୍ନ॒ -
ମ୍ପ୍ରୟ॑ଚ୍ଛତ୍ୟନ୍ନା॒ଦ  ଏ॒ଵ  ଭ॑ଵ॒ତୀନ୍ଦ୍ରା॑ୟ
ଘ॒ର୍ମଵ॑ତେ  ପୁରୋ॒ଡାଶ॒ -ମେକା॑ଦଶକପାଲ॒ -ନ୍ନିର୍ଵ॑ପେ॒ -
ଦିନ୍ଦ୍ରା॑ୟେ -ନ୍ଦ୍ରି॒ୟାଵ॑ତ॒  ଇନ୍ଦ୍ରା॑ୟା॒ -
ଽର୍କଵ॑ତେ॒  ଭୂତି॑କାମୋ॒  ୟଦିନ୍ଦ୍ରା॑ୟ  ଘ॒ର୍ମଵ॑ତେ
ନି॒ର୍ଵପ॑ତି॒  ଶିର॑  ଏ॒ଵାସ୍ୟ॒  ତେନ॑  କରୋତି॒
ୟଦିନ୍ଦ୍ରା॑ୟେନ୍ଦ୍ରି॒ୟାଵ॑ତ  ଆ॒ତ୍ମାନ॑ -ମେ॒ଵାସ୍ୟ॒
ତେନ॑  କରୋତି॒ -ୟ -ଦିନ୍ଦ୍ରା॑ୟା॒ -ଽର୍କଵ॑ତେ  ଭୂ॒ତ
ଏ॒ଵାନ୍ନାଦ୍ୟେ॒  ପ୍ରତି॑ -ତିଷ୍ଠତି॒
ଭଵ॑ତ୍ୟେ॒ଵେନ୍ଦ୍ରା॑ୟା - [ଭଵ॑ତ୍ୟେ॒ଵେନ୍ଦ୍ରା॑ୟା ,
ଅ॒ଗ୍ ମ୍॒  ହୋ॒ମୁଚେ॑ ] ॥  37 ॥

-ଽଗ୍ ମ୍  ହୋ॒ମୁଚେ॑  ପୁରୋ॒ଡାଶ॒ -ମେକା॑ଦଶକପାଲ॒ -
ନ୍ନିର୍ଵ॑ପେ॒ଦ୍ୟଃ  ପା॒ପ୍ମନା॑  ଗୃହୀ॒ତ -ସ୍ସ୍ୟା -
ତ୍ପା॒ପ୍ମା  ଵା  ଅଗ୍ ମ୍ହ॒  ଇନ୍ଦ୍ର॑ମେ॒ଵା -ଽଗ୍ ମ୍
ହୋ॒ମୁଚ॒ଗ୍ଗ୍॒  ସ୍ଵେନ॑  ଭାଗ॒ଧେୟେ॒ନୋପ॑  ଧାଵତି॒  ସ
ଏ॒ଵୈନ॑ -ମ୍ପା॒ପ୍ମନୋ -ଽଗ୍ ମ୍ହ॑ସୋ  ମୁଞ୍ଚ॒ତୀନ୍ଦ୍ରା॑ୟ



ଵୈମୃ॒ଧାୟ॑  ପୁରୋ॒ଡାଶ॒ -ମେକା॑ଦଶକପାଲ॒ -
ନ୍ନିର୍ଵ॑ପେ॒ଦ୍ୟ -ମ୍ମୃଧୋ॒ -ଽଭି  ପ୍ର॒ଵେପେ॑ରନ୍ -
ରା॒ଷ୍ଟ୍ରାଣି॑  ଵା॒ -ଽଭି  ସ॑ମି॒ୟୁ -ରିନ୍ଦ୍ର॑ -ମେ॒ଵ
ଵୈ॑ମୃ॒ଧଗ୍ଗ୍  ସ୍ଵେନ॑  ଭାଗ॒ଧେୟେ॒ନୋପ॑  ଧାଵତି॒  ସ  ଏ॒ଵା
-ଽସ୍ମା॒ନ୍ମୃଧୋ - [ଏ॒ଵା -ଽସ୍ମା॒ନ୍ମୃଧଃ॑ , ଅପ॑
ହ॒ନ୍ତୀନ୍ଦ୍ରା॑ୟ ] ॥  38 ॥

-ଽପ॑  ହ॒ନ୍ତୀନ୍ଦ୍ରା॑ୟ  ତ୍ରା॒ତ୍ରେ  ପୁ॑ରୋ॒ଡାଶ॒ -
ମେକା॑ଦଶକପାଲ॒ -ନ୍ନିର୍ଵ॑ପେ -ଦ୍ବ॒ଦ୍ଧୋ  ଵା॒
ପରି॑ୟତ୍ତୋ॒  ଵେନ୍ଦ୍ର॑ମେ॒ଵ  ତ୍ରା॒ତାର॒ଗ୍ଗ୍॒
ସ୍ଵେନ॑  ଭାଗ॒ଧେୟେ॒ନୋପ॑  ଧାଵତି॒  ସ  ଏ॒ଵୈନ॑ -ନ୍ତ୍ରାୟତ॒
ଇନ୍ଦ୍ରା॑ୟା -ଽର୍କାଶ୍ଵମେ॒ଧଵ॑ତେ  ପୁରୋ॒ଡାଶ॒ -
ମେକା॑ଦଶକପାଲ॒ -ନ୍ନିର୍ଵ॑ପେ॒ଦ୍ୟ -ମ୍ମ॑ହାୟ॒ଜ୍ଞୋ
ନୋପ॒ନମେ॑ଦେ॒ତେ  ଵୈ  ମ॑ହାୟ॒ଜ୍ଞସ୍ୟା -ଽନ୍ତ୍ୟେ॑  ତ॒ନୂ  ୟ
-ଦ॑ର୍କାଶ୍ଵମେ॒ଧା -ଵିନ୍ଦ୍ର॑ -ମେ॒ଵା -ଽର୍କା᳚ଶ୍ଵମେ॒ଧ -
ଵ॑ନ୍ତ॒ଗ୍ଗ୍॒  ସ୍ଵେନ॑  ଭାଗ॒ଧେୟେ॒ନୋପ॑  ଧାଵତି॒  ସ
ଏ॒ଵାସ୍ମା॑  ଅନ୍ତ॒ତୋ  ମ॑ହାୟ॒ଜ୍ଞ -
ଞ୍ଚ୍ୟା॑ଵୟ॒ତ୍ୟୁପୈ॑ନ -ମ୍ମହାୟ॒ଜ୍ଞୋ  ନ॑ମତି  ॥  39 ॥
(ଇ॒ନ୍ଦ୍ରି॒ୟାଵ॑ନ୍ତ॒ଗ୍ଗ୍॒  ସ୍ଵେନ॑
ଭାଗ॒ଧେୟେ॒ନୋପ॑  ଧାଵତି॒  ସୋ᳚  – ଽର୍କଵ॑ନ୍ତ॒ଗ୍ଗ୍॒
ସ୍ଵେନ॑  ଭାଗ॒ଧେୟେ॑ନୈ॒  – ଵେନ୍ଦ୍ରା॑ୟା  – ସ୍ମା॒ -
ନ୍ମୃଧୋ᳚  – ଽସ୍ମୈ  – ସ॒ପ୍ତ  ଚ॑  ) (ଅ . 7)

ଇନ୍ଦ୍ରା॒ୟା -ଽନ୍ଵୃ॑ଜଵେ  ପୁରୋ॒ଡାଶ॒ -ମେକା॑ଦଶକପାଲ॒ -
ନ୍ନିର୍ଵ॑ପେ॒ -ଦ୍ଗ୍ରାମ॑କାମ॒  ଇନ୍ଦ୍ର॑ -ମେ॒ଵା -
ଽନ୍ଵୃ॑ଜୁ॒ଗ୍ଗ୍॒  ସ୍ଵେନ॑  ଭାଗ॒ଧେୟେ॒ନୋପ॑  ଧାଵତି॒  ସ
ଏ॒ଵାସ୍ମୈ॑  ସଜା॒ତା -ନନୁ॑କାନ୍  କରୋତି  ଗ୍ରା॒ମ୍ୟେ॑ଵ
ଭ॑ଵତୀନ୍ଦ୍ରା॒ଣ୍ୟୈ  ଚ॒ରୁ -ନ୍ନିର୍ଵ॑ପେ॒ଦ୍ୟସ୍ୟ॒
ସେନା -ଽସଗ୍ ମ୍॑ଶିତେଵ॒  ସ୍ୟା -ଦି॑ନ୍ଦ୍ରା॒ଣୀ  ଵୈ
ସେନା॑ୟୈ  ଦେ॒ଵତେ᳚ନ୍ଦ୍ରା॒ଣୀ -ମେ॒ଵ  ସ୍ଵେନ॑
ଭାଗ॒ଧେୟେ॒ନୋପ॑  ଧାଵତି॒  ସୈଵାସ୍ୟ॒  ସେନା॒ଗ୍ ମ୍॒
ସଗ୍ଗ୍  ଶ୍ୟ॑ତି॒  ବଲ୍ବ॑ଜା॒ନପୀ॒ - [ବଲ୍ବ॑ଜା॒ନପି॑ ,
ଇ॒ଦ୍ଧ୍ମେ  ସ -ନ୍ନ॑ହ୍ୟେ॒ଦ୍ଗୌ -] ॥  40 ॥

-ଦ୍ଧ୍ମେ  ସ -ନ୍ନ॑ହ୍ୟେ॒ଦ୍ଗୌ -ର୍ୟତ୍ରା -ଽଧି॑ଷ୍କନ୍ନା॒ -
ନ୍ୟମେ॑ହ॒ -ତ୍ତତୋ॒  ବଲ୍ବ॑ଜା॒  ଉଦ॑ତିଷ୍ଠ॒ -ନ୍ଗଵା॑ -
ମେ॒ଵୈନ॑ -ନ୍ନ୍ୟା॒ୟ -ମ॑ପି॒ନୀୟ॒  ଗା
ଵେ॑ଦୟ॒ତୀନ୍ଦ୍ରା॑ୟ  ମନ୍ୟୁ॒ମତେ॒  ମନ॑ସ୍ଵତେ
ପୁରୋ॒ଡାଶ॒ -ମେକା॑ଦଶକପାଲ॒ -ନ୍ନିର୍ଵ॑ପେ -
ଥ୍ସଙ୍ଗ୍ରା॒ମେ  ସଂ ୟଁ॑ତ୍ତ  ଇନ୍ଦ୍ରି॒ୟେଣ॒  ଵୈ
ମ॒ନ୍ୟୁନା॒  ମନ॑ସା  ସଙ୍ଗ୍ରା॒ମ -ଞ୍ଜ॑ୟ॒ତୀନ୍ଦ୍ର॑ -ମେ॒ଵ



ମ॑ନ୍ୟୁ॒ମନ୍ତ॒ -ମ୍ମନ॑ସ୍ଵନ୍ତ॒ଗ୍ଗ୍॒  ସ୍ଵେନ॑
ଭାଗ॒ଧେୟେ॒ନୋପ॑  ଧାଵତି॒  ସ  ଏ॒ଵାସ୍ମି॑ନ୍ନିନ୍ଦ୍ରି॒ୟ -
ମ୍ମ॒ନ୍ୟୁ -ମ୍ମନୋ॑  ଦଧାତି॒  ଜୟ॑ତି॒  ତଗ୍ ମ୍  [ଜୟ॑ତି॒  ତମ୍ ,
ସ॒ଗ୍ରା॒ମ -ମେ॒ତା -ମେ॒ଵ ] ॥  41 ॥

ସ॑ଗ୍ରା॒ମ -ମେ॒ତା -ମେ॒ଵ  ନିର୍ଵ॑ପେ॒ଦ୍ୟୋ  ହ॒ତମ॑ନା -
ସ୍ସ୍ଵ॒ୟ -ମ୍ପା॑ପ  ଇଵ॒  ସ୍ୟାଦେ॒ତାନି॒  ହି  ଵା  ଏ॒ତସ୍ମା॒
ଦପ॑କ୍ରାନ୍ତା॒ନ୍ୟଥୈ॒ଷ  ହ॒ତମ॑ନା -ସ୍ସ୍ଵ॒ୟ -ମ୍ପା॑ପ॒
ଇନ୍ଦ୍ର॑ମେ॒ଵ  ମ॑ନ୍ୟୁ॒ମନ୍ତ॒ -ମ୍ମନ॑ସ୍ଵନ୍ତ॒ଗ୍ଗ୍॒
ସ୍ଵେନ॑  ଭାଗ॒ଧେୟେ॒ନୋପ॑  ଧାଵତି॒  ସ  ଏ॒ଵାସ୍ମି॑ -
ନ୍ନିନ୍ଦ୍ରି॒ୟ -ମ୍ମ॒ନ୍ୟୁ -ମ୍ମନୋ॑  ଦଧାତି॒  ନ  ହ॒ତମ॑ନା -
ସ୍ସ୍ଵ॒ୟ -ମ୍ପା॑ପୋ  ଭଵ॒ତୀନ୍ଦ୍ରା॑ୟ  ଦା॒ତ୍ରେ
ପୁ॑ରୋ॒ଡାଶ॒ -ମେକା॑ଦଶକପାଲ॒ -ନ୍ନିର୍ଵ॑ପେ॒ଦ୍ୟଃ
କା॒ମୟେ॑ତ॒  ଦାନ॑କାମା  ମେ  ପ୍ର॒ଜା -ସ୍ସ୍ୟୁ॒ - [ଦାନ॑କାମା
ମେ  ପ୍ର॒ଜା -ସ୍ସ୍ୟୁଃ॑ , ଇତୀନ୍ଦ୍ର॑ -ମେ॒ଵ ] ॥  42 ॥

-ରିତୀନ୍ଦ୍ର॑ -ମେ॒ଵ  ଦା॒ତାର॒ଗ୍ଗ୍॒  ସ୍ଵେନ॑
ଭାଗ॒ଧେୟେ॒ନୋପ॑  ଧାଵତି॒  ସ  ଏ॒ଵାସ୍ମୈ॒  ଦାନ॑କାମାଃ
ପ୍ର॒ଜାଃ  କ॑ରୋତି॒  ଦାନ॑କାମା  ଅସ୍ମୈ  ପ୍ର॒ଜା
ଭ॑ଵ॒ନ୍ତୀନ୍ଦ୍ରା॑ୟ  ପ୍ରଦା॒ତ୍ରେ  ପୁ॑ରୋ॒ଡାଶ॒ -
ମେକା॑ଦଶକପାଲ॒ -ନ୍ନିର୍ଵ॑ପେ॒ -ଦ୍ୟସ୍ମୈ॒
ପ୍ରତ୍ତ॑ମିଵ॒  ସନ୍ନ  ପ୍ର॑ଦୀ॒ୟେତେନ୍ଦ୍ର॑ -ମେ॒ଵ
ପ୍ର॑ଦା॒ତାର॒ଗ୍ଗ୍॒  ସ୍ଵେନ॑  ଭାଗ॒ଧେୟେ॒ନୋପ॑ -ଧାଵତି॒
ସ  ଏ॒ଵାସ୍ମୈ॒  ପ୍ର -ଦା॑ପୟ॒ତୀନ୍ଦ୍ରା॑ୟ  ସୁ॒ତ୍ରାମ୍ଣେ॑
ପୁରୋ॒ଡାଶ॒ -ମେକା॑ଦଶକପାଲ॒ -ନ୍ନିର୍ଵ॑ପେ॒ -ଦପ॑ରୁଦ୍ଧୋ
ଵା - [-ଦପ॑ରୁଦ୍ଧୋ  ଵା , ଅ॒ପ॒ରୁ॒ଦ୍ଧୟମା॑ନୋ॒ ] ॥  43 ॥

-ଽପରୁ॒ଦ୍ଧୟମା॑ନୋ॒  ଵେନ୍ଦ୍ର॑ମେ॒ଵ
ସୁ॒ତ୍ରାମା॑ଣ॒ଗ୍ଗ୍॒  ସ୍ଵେନ॑  ଭାଗ॒ଧେୟେ॒ନୋପ॑
ଧାଵତି॒  ସ  ଏ॒ଵୈନ॑ -ନ୍ତ୍ରାୟତେ  ଽନପରୁ॒ଦ୍ଧ୍ୟୋ
ଭ॑ଵ॒ତୀନ୍ଦ୍ରୋ॒  ଵୈ  ସ॒ଦୃ -ନ୍ଦେ॒ଵତା॑ଭିରାସୀ॒ -ଥ୍ସ  ନ
ଵ୍ୟା॒ଵୃତ॑ମଗଚ୍ଛ॒ -ଥ୍ସ  ପ୍ର॒ଜାପ॑ତି॒ -ମୁପା॑ଧାଵ॒ -
ତ୍ତସ୍ମା॑  ଏ॒ତ -ମୈ॒ନ୍ଦ୍ର -ମେକା॑ଦଶକପାଲ॒ -ନ୍ନିର॑ଵପ॒ -
ତ୍ତେନୈ॒ -ଵା -ଽସ୍ମି॑ -ନ୍ନିନ୍ଦ୍ରି॒ୟ -ମ॑ଦଧା॒ -
ଚ୍ଛକ୍ଵ॑ରୀ  ୟାଜ୍ୟାନୁଵା॒କ୍ୟେ॑  ଅକରୋ॒ -ଦ୍ଵଜ୍ରୋ॒  ଵୈ
ଶକ୍ଵ॑ରୀ॒  ସ  ଏ॑ନଂ॒ -ଵଁଜ୍ରୋ॒  ଭୂତ୍ୟା॑  ଐନ୍ଧ॒ - [ଭୂତ୍ୟା॑
ଐନ୍ଧ , ସୋ॑ -ଽଭଵ॒ -ଥ୍ସୋ॑ -ଽବିଭେ -] ॥  44 ॥

-ସୋ॑ -ଽଭଵ॒ଥ୍ସୋ॑ -ଽବିଭେ -ଦ୍ଭୂ॒ତଃ  ପ୍ର  ମା॑
ଧକ୍ଷ୍ୟ॒ତୀତି॒  ସ  ପ୍ର॒ଜାପ॑ତି॒ -ମ୍ପୁନ॒ରୁପା॑ -ଽଧାଵ॒ -
ଥ୍ସ  ପ୍ର॒ଜାପ॑ତି॒ -ଶ୍ଶକ୍ଵ॑ର୍ୟା॒  ଅଧି॑  ରେ॒ଵତୀ॒ -



ନ୍ନିର॑ମିମୀତ॒  ଶାନ୍ତ୍ୟା॒  ଅପ୍ର॑ଦାହାୟ॒  ୟୋ -ଽଲଗ୍ଗ୍॑
ଶ୍ରି॒ୟୈ  ସନ୍ -ଥ୍ସ॒ଦୃଙ୍ଖ୍ସ॑ମା॒ନୈ -ସ୍ସ୍ୟା -ତ୍ତସ୍ମା॑
ଏ॒ତ -ମୈ॒ନ୍ଦ୍ର -ମେକା॑ଦଶକପାଲ॒ -ନ୍ନିର୍ଵ॑ପେ॒ -
ଦିନ୍ଦ୍ର॑ମେ॒ଵ  ସ୍ଵେନ॑  ଭାଗ॒ଧେୟେ॒ନୋପ॑  ଧାଵତି॒  ସ
ଏ॒ଵା -ଽସ୍ମି॑ -ନ୍ନିନ୍ଦ୍ରି॒ୟ -ନ୍ଦ॑ଧାତି  ରେ॒ଵତୀ॑
ପୁରୋନୁଵା॒କ୍ୟା॑  ଭଵତି॒  ଶାନ୍ତ୍ୟା॒  ଅପ୍ର॑ଦାହାୟ॒
ଶକ୍ଵ॑ରୀ  ୟା॒ଜ୍ୟା॑  ଵଜ୍ରୋ॒  ଵୈ  ଶକ୍ଵ॑ରୀ॒ସ  ଏ॑ନଂ॒ -
ଵଁଜ୍ରୋ॒  ଭୂତ୍ୟା॑  ଇନ୍ଧେ॒  ଭଵ॑ତ୍ୟେ॒ଵ  ॥  45 ॥
(ଅପି॒  – ତଗ୍ଗ୍  – ସ୍ୟୁ॑  – ର୍ଵୈ  – ନ୍ଧ  – ଭଵତି॒  –
ଚତୁ॑ର୍ଦଶ  ଚ  ) (ଅ . 8)

ଆ॒ଗ୍ନା॒ -ଵୈ॒ଷ୍ଣ॒ଵ -ମେକା॑ଦଶକପାଲ॒ -ନ୍ନିର୍ଵ॑ପେ -
ଦଭି॒ଚର॒ନ୍ -ଥ୍ସର॑ସ୍ଵ॒ତ୍ୟାଜ୍ୟ॑  ଭାଗା॒  ସ୍ୟା -
ଦ୍ବା॑ର୍ ହସ୍ପ॒ତ୍  ୟଶ୍ଚ॒ରୁର୍ୟଦା᳚ଗ୍ନା -ଵୈଷ୍ଣ॒ଵ
ଏକା॑ଦଶକପାଲୋ॒  ଭଵ॑ତ୍ୟ॒ଗ୍ନି -ସ୍ସର୍ଵା॑  ଦେ॒ଵତା॒
ଵିଷ୍ଣୁ॑ର୍ୟ॒ଜ୍ଞୋ  ଦେ॒ଵତା॑ଭି -ଶ୍ଚୈ॒ଵୈନଂ॑ -
ୟଁ॒ଜ୍ଞେନ॑  ଚା॒ଭି  ଚ॑ରତି॒ -ସର॑ସ୍ଵ॒ତ୍ୟାଜ୍ୟ॑ଭାଗା
ଭଵତି॒  ଵାଗ୍ଵୈ  ସର॑ସ୍ଵତୀ  ଵା॒ଚୈଵୈନ॑ -ମ॒ଭି  ଚ॑ରତି
ବାର୍ ହସ୍ପ॒ତ୍ୟ -ଶ୍ଚ॒ରୁ  ର୍ଭ॑ଵତି॒  ବ୍ରହ୍ମ॒  ଵୈ
ଦେ॒ଵାନା॒ -ମ୍ବୃହ॒ସ୍ପତି॒  ର୍ବ୍ରହ୍ମ॑ଣୈ॒ଵୈନ॑ -ମ॒ଭି
ଚ॑ରତି॒  [-ମ॒ଭି  ଚ॑ରତି , ପ୍ରତି॒  ଵୈ ] ॥  46 ॥

ପ୍ରତି॒  ଵୈ  ପ॒ରସ୍ତା॑ -ଦଭି॒ଚର॑ନ୍ତ -ମ॒ଭି  ଚ॑ରନ୍ତି॒
ଦ୍ଵେଦ୍ଵେ॑  ପୁରୋ -ଽନୁଵା॒କ୍ୟେ॑  କୁର୍ୟା॒ଦତି॒
ପ୍ରୟୁ॑କ୍ତ୍ୟା  ଏ॒ତୟୈ॒ଵ  ୟ॑ଜେତାଭି  ଚ॒ର୍ୟମା॑ଣୋ
ଦେ॒ଵତା॑ଭି -ରେ॒ଵ  ଦେ॒ଵତାଃ᳚  ପ୍ରତି॒ଚର॑ତି  ୟ॒ଜ୍ଞେନ॑
ୟ॒ଜ୍ଞଂ -ଵାଁ॒ଚା  ଵାଚ॒ -ମ୍ବ୍ରହ୍ମ॑ଣା॒  ବ୍ରହ୍ମ॒  ସ
ଦେ॒ଵତା᳚ଶ୍ଚୈ॒ଵ  ୟ॒ଜ୍ଞ -ଞ୍ଚ॑  ମଦ୍ଧ୍ୟ॒ତୋ
ଵ୍ୟଵ॑ସର୍ପତି॒  ତସ୍ୟ॒  ନ  କୁତ॑ -ଶ୍ଚ॒ନୋପା᳚ଵ୍ୟା॒ଧୋ
ଭ॑ଵତି॒  ନୈନ॑ -ମଭି॒ଚରନ୍᳚ -ଥ୍ସ୍ତୃଣୁତ  ଆଗ୍ନାଵୈଷ୍ଣ॒ଵ -
ମେକା॑ଦଶକପାଲ॒ -ନ୍ନିର୍ଵ॑ପେ॒ଦ୍ୟଂ -ୟଁ॒ଜ୍ଞୋ  ନୋ - [-
ୟ॒ଜ୍ଞୋ  ନ , ଉ॒ପ॒ନମେ॑ଦ॒ଗ୍ନି -ସ୍ସର୍ଵା॑ ] ॥  47 ॥

-ପ॒ନମେ॑ଦ॒ଗ୍ନି -ସ୍ସର୍ଵା॑  ଦେ॒ଵତା॒  ଵିଷ୍ଣୁ॑ -
ର୍ୟ॒ଜ୍ଞୋ᳚ -ଽଗ୍ନି -ଞ୍ଚୈ॒ଵ  ଵିଷ୍ଣୁ॑ -ଞ୍ଚ॒  ସ୍ଵେନ॑
ଭାଗ॒ଧେୟେ॒ନୋପ॑  ଧାଵତି॒  ତାଵେ॒ଵାସ୍ମୈ॑  ୟ॒ଜ୍ଞ -
ମ୍ପ୍ରୟ॑ଚ୍ଛତ॒  ଉପୈ॑ନଂ -ୟଁ॒ଜ୍ଞୋ  ନ॑ମତ୍ୟାଗ୍ନା -
ଵୈଷ୍ଣ॒ଵ -ଙ୍ଘୃ॒ତେ  ଚ॒ରୁ -
ନ୍ନିର୍ଵ॑ପେ॒ଚ୍ଚକ୍ଷୁ॑ଷ୍କାମୋ॒ -ଽଗ୍ନେର୍ଵୈ
ଚକ୍ଷୁ॑ଷା  ମନୁ॒ଷ୍ୟା॑  ଵି  ପ॑ଶ୍ୟନ୍ତି  ୟ॒ଜ୍ଞସ୍ୟ॑
ଦେ॒ଵା  ଅ॒ଗ୍ନି -ଞ୍ଚୈ॒ଵ  ଵିଷ୍ଣୁ॑ -ଞ୍ଚ॒  ସ୍ଵେନ॑



ଭାଗ॒ଧେୟେ॒ନୋପ॑  ଧାଵତି॒  ତାଵେ॒ଵା - [ତାଵେ॒ଵ ,
ଅ॒ସ୍ମି॒ନ୍  ଚକ୍ଷୁ॑ର୍ଧତ୍ତ॒ -] ॥  48 ॥

-ଽସ୍ମି॒ନ୍  ଚକ୍ଷୁ॑ -ର୍ଧତ୍ତ॒ -ଶ୍ଚକ୍ଷୁ॑ଷ୍ମା -ନେ॒ଵ
ଭ॑ଵତି  ଧେ॒ନ୍ଵୈ  ଵା  ଏ॒ତ -ଦ୍ରେତୋ॒  ୟଦାଜ୍ୟ॑ -ମନ॒ଡୁହ॑ -
ସ୍ତଣ୍ଡୁ॒ଲା  ମି॑ଥୁ॒ନା -ଦେ॒ଵାସ୍ମୈ॒  ଚକ୍ଷୁଃ॒
ପ୍ରଜ॑ନୟତି  ଘୃ॒ତେ  ଭ॑ଵତି॒  ତେଜୋ॒  ଵୈ  ଘୃ॒ତ -
ନ୍ତେଜ॒ଶ୍ଚକ୍ଷୁ॒ -ସ୍ତେଜ॑ସୈ॒ଵାସ୍ମୈ॒  ତେଜ॒ -
ଶ୍ଚକ୍ଷୁ॒ରଵ॑  ରୁନ୍ଧ  ଇନ୍ଦ୍ରି॒ୟଂ -ଵୈଁ  ଵୀ॒ର୍ୟଂ॑ -
ଵୃଁଙ୍କ୍ତେ॒  ଭ୍ରାତୃ॑ଵ୍ୟୋ॒  ୟଜ॑ମା॒ନୋ -ଽୟ॑ଜମାନସ୍ୟା -
ଧ୍ଵ॒ରକ॑ଲ୍ପା॒ -ମ୍ପ୍ରତି॒  ନିର୍ଵ॑ପେ॒ -
ଦ୍ଭ୍ରାତୃ॑ଵ୍ୟେ॒  ୟଜ॑ମାନେ॒  ନା -ଽସ୍ୟେ᳚ନ୍ଦ୍ରି॒ୟଂ - [
ନା -ଽସ୍ୟେ᳚ନ୍ଦ୍ରି॒ୟମ୍ , ଵୀ॒ର୍ୟଂ॑  ଵୃଁଙ୍କ୍ତେ ] ॥  49 ॥

-ଵୀଁ॒ର୍ୟଂ॑  ଵୃଁଙ୍କ୍ତେ  ପୁ॒ରାଵା॒ଚଃ  ପ୍ରଵ॑ଦିତୋ॒ -
ର୍ନିର୍ଵ॑ପେ॒ -ଦ୍ୟାଵ॑ତ୍ୟେ॒ଵ  ଵା -କ୍ତାମପ୍ରୋ॑ଦିତା॒ -
ମ୍ଭ୍ରାତୃ॑ଵ୍ୟସ୍ୟ  ଵୃଙ୍କ୍ତେ॒  ତାମ॑ସ୍ୟ॒  ଵାଚ॑ -
ମ୍ପ୍ର॒ଵଦ॑ନ୍ତୀ -ମ॒ନ୍ୟା  ଵାଚୋ -ଽନୁ॒  ପ୍ରଵ॑ଦନ୍ତି॒  ତା
ଇ॑ନ୍ଦ୍ରି॒ୟଂ -ଵୀଁ॒ର୍ୟଂ॑ -ୟଁଜ॑ମାନେ  ଦଧତ୍ୟାଗ୍ନା
ଵୈଷ୍ଣ॒ଵ -ମ॒ଷ୍ଟାକ॑ପାଲ॒ -ନ୍ନିର୍ଵ॑ପେ -ତ୍ପ୍ରାତ -
ସ୍ସଵନ॒ସ୍ୟା॑ -ଽଽ  କା॒ଲେ  ସର॑ସ୍ଵ॒ତ୍ୟାଜ୍ୟ॑ଭାଗା॒
ସ୍ୟା -ଦ୍ବା॑ର୍ ହସ୍ପ॒ତ୍ୟଶ୍ଚ॒ରୁ - ର୍ୟଦ॒ଷ୍ଟାକ॑ପାଲୋ॒
ଭଵ॑ତ୍ୟ॒ଷ୍ଟାକ୍ଷ॑ରା  ଗାୟ॒ତ୍ରୀ  ଗା॑ୟ॒ତ୍ର -ମ୍ପ୍ରା॑ତ -
ସ୍ସଵ॒ନ -ମ୍ପ୍ରା॑ତ -ସ୍ସଵ॒ନମେ॒ଵ  ତେନା᳚ -ଽଽପ୍ନୋ - [ତେନା᳚ -
ଽଽପ୍ନୋତି , ଆ॒ଗ୍ନା॒ଵୈ॒ଷ୍ଣ॒ଵ -] ॥  50 ॥

-ତ୍ୟାଗ୍ନାଵୈଷ୍ଣ॒ଵ -ମେକା॑ଦଶକପାଲ॒ -ନ୍ନିର୍ଵ॑ପେ॒ -
ନ୍ମାଦ୍ଧ୍ୟ॑ନ୍ଦିନସ୍ୟ॒  ସଵ॑ନସ୍ୟା -ଽଽ  କା॒ଲେ
ସର॑ସ୍ଵ॒ତ୍ୟାଜ୍ୟ॑ଭାଗା॒  ସ୍ୟା -ଦ୍ବା॑ର୍ ହସ୍ପ॒ତ୍ୟ -
ଶ୍ଚ॒ରୁ  ର୍ୟଦେକା॑ଦଶକପାଲୋ॒  ଭଵ॒ତ୍ୟେକା॑ଦଶାକ୍ଷରା
ତ୍ରି॒ଷ୍ଟୁ -ପ୍ତ୍ରୈଷ୍ଟୁ॑ଭ॒ -ମ୍ମାଦ୍ଧ୍ୟ॑ନ୍ଦିନ॒ଗ୍ 
ମ୍॒  ସଵ॑ନ॒ -ମ୍ମାଦ୍ଧ୍ୟ॑ଦିନ୍ନମେ॒ଵ  ସଵ॑ନ॒ -ନ୍ତେନା᳚ -
ଽଽପ୍ନୋତ୍ୟାଗ୍ନାଵୈଷ୍ଣ॒ଵ -ନ୍ଦ୍ଵାଦ॑ଶକପାଲ॒ -
ନ୍ନିର୍ଵ॑ପେ -ତ୍ତୃତୀୟସଵ॒ନସ୍ୟା॑ -ଽଽକା॒ଲେ
ସର॑ସ୍ଵ॒ତ୍ୟାଜ୍ୟ॑ଭାଗା॒  ସ୍ୟା -ଦ୍ବା॑ର୍ ହସ୍ପ॒ତ୍ୟ -
ଶ୍ଚ॒ରୁର୍ୟ -ଦ୍ଦ୍ଵାଦ॑ଶକପାଲୋ॒  ଭଵ॑ତି॒
ଦ୍ଵାଦ॑ଶାକ୍ଷରା॒  ଜଗ॑ତୀ॒  ଜାଗ॑ତ -ନ୍ତୃତୀୟସଵ॒ନ -
ନ୍ତୃ॑ତୀୟ  ସଵ॒ନମେ॒ଵ  ତେନା᳚ -ଽଽପ୍ନୋତି
ଦେ॒ଵତା॑ଭିରେ॒ଵ  ଦେ॒ଵତାଃ᳚  [ଦେ॒ଵତାଃ᳚ , ପ୍ର॒ତି॒ଚର॑ତି
] ॥  51 ॥



ପ୍ରତି॒ଚର॑ତି  ୟ॒ଜ୍ଞେନ॑  ୟ॒ଜ୍ଞଂ -ଵାଁ॒ଚା  ଵାଚ॒ -
ମ୍ବ୍ରହ୍ମ॑ଣା॒  ବ୍ରହ୍ମ॑  କ॒ପାଲୈ॑ରେ॒ଵ
ଛନ୍ଦାଗ୍॑ସ୍ୟା॒ପ୍ନୋତି॑  ପୁରୋ॒ଡାଶୈ॒ -ସ୍ସଵ॑ନାନି
ମୈତ୍ରାଵରୁ॒ଣ -ମେକ॑କପାଲ॒ -ନ୍ନିର୍ଵ॑ପେ -ଦ୍ଵ॒ଶାୟୈ॑
କା॒ଲେ  ୟୈଵାସୌ  ଭ୍ରାତୃ॑ଵ୍ୟସ୍ୟ  ଵ॒ଶା -ଽନୂ॑ବ॒ନ୍ଧ୍ୟା॑
ସୋ  ଏ॒ଵୈଷୈତସ୍ୟୈକ॑କପାଲୋ  ଭଵତି॒  ନ  ହି  କ॒ପାଲୈଃ᳚  ପ॒ଶୁ -
ମର୍ ହ॒ତ୍ୟାପ୍ତୁ᳚ମ୍  ॥  52 ॥
(ବ୍ରହ୍ମ॑ଣୈ॒ଵୈନ॑ମ॒ଭି  ଚ॑ରତି  – ୟ॒ଜ୍ଞୋ  ନ  –
ତାଵେ॒ଵା  – ଽସ୍ୟେ᳚ନ୍ଦ୍ରି॒ୟ  – ମା᳚ପ୍ନୋତି  -
ଦେ॒ଵତାଃ᳚  – ସ॒ପ୍ତତ୍ରିଗ୍ ମ୍॑ଶଚ୍ଚ  ) (ଅ . 9)

ଅ॒ସାଵା॑ଦି॒ତ୍ୟୋ  ନ  ଵ୍ୟ॑ରୋଚତ॒  ତସ୍ମୈ॑  ଦେ॒ଵାଃ
ପ୍ରାୟ॑ଶ୍ଚିତ୍ତି -ମୈଚ୍ଛ॒ -ନ୍ତସ୍ମା॑  ଏ॒ତଗ୍ ମ୍
ସୋ॑ମାରୌ॒ଦ୍ର -ଞ୍ଚ॒ରୁ -ନ୍ନିର॑ଵପ॒ -ନ୍ତେନୈ॒ଵାସ୍ମି॒ -
ନ୍ରୁଚ॑ମଦଧୁ॒ର୍ୟୋ  ବ୍ର॑ହ୍ମଵର୍ଚ॒ସକା॑ମ॒ -ସ୍ସ୍ୟା -
ତ୍ତସ୍ମା॑  ଏ॒ତଗ୍ ମ୍  ସୋ॑ମାରୌ॒ଦ୍ର -ଞ୍ଚ॒ରୁ -
ନ୍ନିର୍ଵ॑ପେ॒ -ଥ୍ସୋମ॑ -ଞ୍ଚୈ॒ଵ  ରୁ॒ଦ୍ର -ଞ୍ଚ॒  ସ୍ଵେନ॑
ଭାଗ॒ଧେୟେ॒ନୋପ॑  ଧାଵତି॒  ତାଵେ॒ଵାସ୍ମି॑ -
ନ୍ବ୍ରହ୍ମଵର୍ଚ॒ସ -ନ୍ଧ॑ତ୍ତୋ  ବ୍ରହ୍ମଵର୍ଚ॒ସ୍ୟେ॑ଵ
ଭ॑ଵତି  ତିଷ୍ୟାପୂର୍ଣମା॒ସେ  ନିର୍ଵ॑ପେଦ୍ରୁ॒ଦ୍ରୋ  [
ନିର୍ଵ॑ପେଦ୍ରୁ॒ଦ୍ରଃ , ଵୈ  ତି॒ଷ୍ୟ॑ -ସ୍ସୋମଃ॑ ] ॥  53 ॥

ଵୈ  ତି॒ଷ୍ୟ॑ -ସ୍ସୋମଃ॑  ପୂ॒ର୍ଣମା॑ସ -ସ୍ସା॒କ୍ଷାଦେ॒ଵ
ବ୍ର॑ହ୍ମଵର୍ଚ॒ସମଵ॑  ରୁନ୍ଧେ॒  ପରି॑ଶ୍ରିତେ  ୟାଜୟତି
ବ୍ରହ୍ମଵର୍ଚ॒ସସ୍ୟ॒  ପରି॑ଗୃହୀତ୍ୟୈ  ଶ୍ଵେ॒ତାୟୈ᳚
ଶ୍ଵେ॒ତଵ॑ଥ୍ସାୟୈ  ଦୁ॒ଗ୍ଧ -ମ୍ମ॑ଥି॒ତମାଜ୍ୟ॑ -
ମ୍ଭଵ॒ତ୍ୟାଜ୍ୟ॒ -ମ୍ପ୍ରୋକ୍ଷ॑ଣ॒ମାଜ୍ୟେ॑ନ
ମାର୍ଜୟନ୍ତେ॒  ୟାଵ॑ଦେ॒ଵ  ବ୍ର॑ହ୍ମଵର୍ଚ॒ସ -ନ୍ତ -
ଥ୍ସର୍ଵ॑ -ଙ୍କରୋ॒ତ୍ୟତି॑  ବ୍ରହ୍ମଵର୍ଚ॒ସ -ଙ୍କ୍ରି॑ୟତ॒
ଇତ୍ୟା॑ହୁରୀଶ୍ଵ॒ରୋ  ଦୁ॒ଶ୍ଚର୍ମା॒  ଭଵି॑ତୋ॒ରିତି॑
ମାନ॒ଵୀ  ଋଚୌ॑  ଧା॒ୟ୍ୟେ॑  କୁର୍ୟା॒ -ଦ୍ୟଦ୍ଵୈ  କିଞ୍ଚ॒
ମନୁ॒ -ରଵ॑ଦ॒ତ୍ତ -ଦ୍ଭେ॑ଷ॒ଜଂ - [-ଦ୍ଭେ॑ଷ॒ଜମ୍ , ଭେ॒ଷ॒ଜ -
ମେ॒ଵା -ଽସ୍ମୈ॑ ] ॥  54 ॥

-ଭେ॑ଷ॒ଜ -ମେ॒ଵା -ଽସ୍ମୈ॑  କରୋତି॒  ୟଦି॑  ବିଭୀ॒ୟା -
ଦ୍ଦୁ॒ଶ୍ଚର୍ମା॑  ଭଵିଷ୍ୟା॒ମୀତି॑  ସୋମାପୌ॒ଷ୍ଣ -
ଞ୍ଚ॒ରୁ -ନ୍ନିର୍ଵ॑ପେ -ଥ୍ସୌ॒ମ୍ୟୋ  ଵୈ  ଦେ॒ଵତ॑ୟା॒
ପୁରୁ॑ଷଃ  ପୌ॒ଷ୍ଣାଃ  ପ॒ଶଵ॒ -ସ୍ସ୍ଵୟୈ॒  ଵାସ୍ମୈ॑
ଦେ॒ଵତ॑ୟା  ପ॒ଶୁଭି॒ -ସ୍ତ୍ଵଚ॑ -ଙ୍କରୋତି॒  ନ
ଦୁ॒ଶ୍ଚର୍ମା॑  ଭଵତି  ସୋମାରୌ॒ଦ୍ର -ଞ୍ଚ॒ରୁ -ନ୍ନିର୍ଵ॑ପେ -
ତ୍ପ୍ର॒ଜାକା॑ମ॒ -ସ୍ସୋମୋ॒  ଵୈ  ରେ॑ତୋ॒ଧା  ଅ॒ଗ୍ନିଃ



ପ୍ର॒ଜାନା᳚ -ମ୍ପ୍ରଜନୟି॒ତା  ସୋମ॑  ଏ॒ଵାସ୍ମୈ॒  ରେତୋ॒
ଦଧା᳚ତ୍ୟ॒ଗ୍ନିଃ  ପ୍ର॒ଜା -ମ୍ପ୍ରଜ॑ନୟତି  ଵି॒ନ୍ଦତେ᳚  – [ ]
॥  55 ॥

ପ୍ର॒ଜାଗ୍ ମ୍  ସୋ॑ମାରୌ॒ଦ୍ର -ଞ୍ଚ॒ରୁ -ନ୍ନିର୍ଵ॑ପେ -
ଦଭି॒ଚରନ୍᳚ -ଥ୍ସୌ॒ମ୍ୟୋ  ଵୈ  ଦେ॒ଵତ॑ୟା॒  ପୁରୁ॑ଷ  ଏ॒ଷ
ରୁ॒ଦ୍ରୋ  ୟଦ॒ଗ୍ନି -ସ୍ସ୍ଵାୟା॑  ଏ॒ଵୈନ॑ -ନ୍ଦେ॒ଵତା॑ୟୈ
ନି॒ଷ୍କ୍ରୀୟ॑  ରୁ॒ଦ୍ରାୟାପି॑  ଦଧାତି  ତା॒ଜଗାର୍ତି॒ -
ମାର୍ଚ୍ଛ॑ତି  ସୋମାରୌ॒ଦ୍ର -ଞ୍ଚ॒ରୁ -ନ୍ନିର୍ଵ॑ପେ॒ -
ଜ୍ଜ୍ୟୋଗା॑ମୟାଵୀ॒  ସୋମଂ॒ -ଵାଁ  ଏ॒ତସ୍ୟ॒  ରସୋ॑
ଗଚ୍ଛତ୍ୟ॒ଗ୍ନିଗ୍ ମ୍  ଶରୀ॑ରଂ॒ -ୟଁସ୍ୟ॒
ଜ୍ୟୋଗା॒ମୟ॑ତି॒  ସୋମା॑ଦେ॒ଵାସ୍ୟ॒  ରସ॑ -
ନ୍ନିଷ୍କ୍ରୀ॒ଣାତ୍ୟ॒ଗ୍ନେ -ଶ୍ଶରୀ॑ରମୁ॒ତ  ୟଦୀ॒ - [ୟଦି॑ ,
ଇ॒ତାସୁ॒  ର୍ଭଵ॑ତି॒ ] ॥  56 ॥

-ତାସୁ॒  ର୍ଭଵ॑ତି॒  ଜୀଵ॑ତ୍ୟେ॒ଵ  ସୋ॑ମାରୁ॒ଦ୍ରୟୋ॒ର୍ଵା
ଏ॒ତ -ଙ୍ଗ୍ର॑ସି॒ତଗ୍ ମ୍  ହୋତା॒  ନିଷ୍ଖି॑ଦତି॒  ସ  ଈ᳚ଶ୍ଵ॒ର
ଆର୍ତି॒ମାର୍ତୋ॑ -ରନ॒ଡ୍ଵାନ୍ . ହୋତ୍ରା॒  ଦେୟୋ॒
ଵହ୍ନି॒ର୍ଵା  ଅ॑ନ॒ଡ୍ଵାନ୍ . ଵହ୍ନି॒ର୍॒ହୋତା॒
ଵହ୍ନି॑ନୈ॒ଵ  ଵହ୍ନି॑ -ମା॒ତ୍ମାନଗ୍ଗ୍॑  ସ୍ପୃଣୋତି
ସୋମାରୌ॒ଦ୍ର -ଞ୍ଚ॒ରୁ -ନ୍ନିର୍ଵ॑ପେ॒ଦ୍ୟଃ  କା॒ମୟେ॑ତ॒
ସ୍ଵେ᳚ -ଽସ୍ମା  ଆ॒ୟତ॑ନେ॒  ଭ୍ରାତୃ॑ଵ୍ୟ -ଞ୍ଜନୟେୟ॒ମିତି॒
ଵେଦି॑ -ମ୍ପରି॒ଗୃହ୍ୟା॒ -ଽର୍ଧ -ମୁ॑ଦ୍ଧ॒ନ୍ୟା -ଦ॒ର୍ଧ -
ନ୍ନାର୍ଧ -ମ୍ବ॒ର୍॒ହିଷ॑ -ସ୍ସ୍ତୃଣୀ॒ୟା -ଦ॒ର୍ଧ -ନ୍ନାର୍ଧ -
ମି॒ଦ୍ଧ୍ମସ୍ୟା᳚ -ଽଭ୍ୟା -ଦ॒ଦ୍ଧ୍ୟା -ଦଦ୍॒ର୍ଧ -ନ୍ନ  ସ୍ଵ
ଏ॒ଵାସ୍ମା॑  ଆ॒ୟତ॑ନେ॒  ଭ୍ରାତୃ॑ଵ୍ୟ -ଞ୍ଜନୟତି  ॥  57 ॥
(ରୁ॒ଦ୍ରୋ  – ଭେ॑ଷ॒ଜଂ  – ଵି॒ନ୍ଦତେ॒ - ୟଦି॑  –
ସ୍ତୃଣୀ॒ୟାଦ॒ର୍ଧଂ  – ଦ୍ଵାଦ॑ଶ  ଚ ) (ଅ . 10)

ଐ॒ନ୍ଦ୍ର -ମେକା॑ଦଶକପାଲ॒ -ନ୍ନିର୍ଵ॑ପେନ୍ମାରୁ॒ତଗ୍ ମ୍
ସ॒ପ୍ତକ॑ପାଲ॒ -ଙ୍ଗ୍ରାମ॑କାମ॒  ଇନ୍ଦ୍ର॑ -ଞ୍ଚୈ॒ଵ
ମ॒ରୁତ॑ଶ୍ଚ॒  ସ୍ଵେନ॑  ଭାଗ॒ଧେୟେ॒ନୋପ॑  ଧାଵତି॒  ତ
ଏ॒ଵାସ୍ମୈ॑  ସଜା॒ତା -ନ୍ପ୍ରୟ॑ଚ୍ଛନ୍ତି  ଗ୍ରା॒ମ୍ୟେ॑ଵ
ଭ॑ଵତ୍ୟାହଵ॒ନୀୟ॑  ଐ॒ନ୍ଦ୍ରମଧି॑  ଶ୍ରୟତି॒  ଗାର୍ 
ହ॑ପତ୍ୟେ  ମାରୁ॒ତ -ମ୍ପା॑ପଵସ୍ୟ॒ସସ୍ୟ॒  ଵିଧୃ॑ତ୍ୟୈ
ସ॒ପ୍ତକ॑ପାଲୋ  ମାରୁ॒ତୋ  ଭ॑ଵତି  ସ॒ପ୍ତଗ॑ଣା॒  ଵୈ
ମ॒ରୁତୋ॑ଗଣ॒ଶ  ଏ॒ଵାସ୍ମୈ॑  ସଜା॒ତାନଵ॑  ରୁନ୍ଧେ -
ଽନୂ॒ଚ୍ୟମା॑ନ॒  ଆ  ସା॑ଦୟତି॒  ଵିଶ॑ମେ॒ଵା - [ଵିଶ॑ମେ॒ଵ ,
ଅ॒ସ୍ମା॒  ଅନୁ॑ଵର୍ତ୍ମାନଂ -] ॥  58 ॥



-ଽସ୍ମା॒  ଅନୁ॑ଵର୍ତ୍ମାନ -ଙ୍କରୋତ୍ୟେ॒ତାମେ॒ଵ
ନିର୍ଵ॑ପେ॒ଦ୍ୟଃ  କା॒ମୟେ॑ତ  କ୍ଷ॒ତ୍ରାୟ॑  ଚ  ଵି॒ଶେ  ଚ॑
ସ॒ମଦ॑ -ନ୍ଦଦ୍ଧ୍ୟା॒ -ମିତ୍ୟୈ॒ନ୍ଦ୍ରସ୍ୟା॑ -ଽଵ॒ଦ୍ୟ -
ନ୍ବ୍ରୂ॑ୟା॒ -ଦିନ୍ଦ୍ରା॒ୟା -ଽନୁ॑
ବ୍ରୂ॒ହୀତ୍ୟା॒ଶ୍ରାଵ୍ୟ॑  ବ୍ରୂୟା -ନ୍ମ॒ରୁତୋ॑
ୟ॒ଜେତି॑  ମାରୁ॒ତସ୍ୟା॑ -ଽଵ॒ଦ୍ୟ -ନ୍ବ୍ରୂ॑ୟା -
ନ୍ମ॒ରୁଦ୍ଭ୍ୟୋ -ଽନୁ॑  ବ୍ରୂ॒ହୀତ୍ୟା॒ଶ୍ରାଵ୍ୟ॑
ବ୍ରୂୟା॒ଦିନ୍ଦ୍ରଂ॑ -ୟଁ॒ଜେତି॒  ସ୍ଵ  ଏ॒ଵୈଭ୍ୟୋ॑
ଭାଗ॒ଧେୟେ॑  ସ॒ମଦ॑ -ନ୍ଦଧାତି  ଵିତୃଗ୍ ମ୍ହା॒ଣା -
ସ୍ତି॑ଷ୍ଠନ୍ତ୍ୟେ॒  ତାମେ॒ଵ  [ ] ॥  59 ॥

ନିର୍ଵ॑ପେ॒ଦ୍ୟଃ  କା॒ମୟେ॑ତ॒  କଲ୍ପେ॑ର॒ନ୍ନିତି॑
ୟଥାଦେଵ॒ତ -ମ॑ଵ॒ଦାୟ॑  ୟଥା  ଦେଵ॒ତଂ -ୟଁ॑ଜେ -
ଦ୍ଭାଗ॒ଧେୟେ॑ନୈ॒ଵୈନାନ୍॑  ୟଥାୟ॒ଥ -ଙ୍କ॑ଲ୍ପୟତି॒
କଲ୍ପ॑ନ୍ତ  ଏ॒ଵୈନ୍ଦ୍ର -ମେକା॑ଦଶକପାଲ॒ -ନ୍ନିର୍ଵ॑ପେ -
ଦ୍ଵୈଶ୍ଵଦେ॒ଵ -ନ୍ଦ୍ଵାଦ॑ଶକପାଲ॒ -ଙ୍ଗ୍ରାମ॑କାମ॒
ଇନ୍ଦ୍ର॑ -ଞ୍ଚୈ॒ଵ  ଵିଶ୍ଵାଗ୍॑ଶ୍ଚ  ଦେ॒ଵାନ୍ -ଥ୍ସ୍ଵେନ॑
ଭାଗ॒ଧେୟେ॒ନୋପ॑  ଧାଵତି॒  ତ  ଏ॒ଵାସ୍ମୈ॑  ସଜା॒ତା -
ନ୍ପ୍ରୟ॑ଚ୍ଛନ୍ତି  ଗ୍ରା॒ମ୍ୟେ॑ଵ
ଭ॑ଵତ୍ୟୈ॒ନ୍ଦ୍ରସ୍ୟା॑ -ଽଵ॒ଦାୟ॑  ଵୈଶ୍ଵଦେ॒ଵସ୍ୟାଵ॑
ଦ୍ୟେ॒ -ଦଥୈ॒ନ୍ଦ୍ରସ୍ୟୋ॒ - [-ଦଥୈ॒ନ୍ଦ୍ରସ୍ୟ॑ ,
ଉ॒ପରି॑ଷ୍ଟା -] ॥  60 ॥

-ପରି॑ଷ୍ଟା -ଦିନ୍ଦ୍ରି॒ୟେଣୈ॒ଵାସ୍ମା॑  ଉଭ॒ୟତ॑ -
ସ୍ସଜା॒ତା -ନ୍ପରି॑  ଗୃହ୍ଣାତ୍ୟୁପାଧା॒ୟ୍ୟ॑  ପୂର୍ଵୟଂ॒ -
ଵାଁସୋ॒  ଦକ୍ଷି॑ଣା  ସଜା॒ତାନା॒ମୁପ॑ହିତ୍ୟୈ॒
ପୃଶ୍ଞି॑ୟୈ  ଦୁ॒ଗ୍ଧେ  ପ୍ରୈୟ॑ଙ୍ଗଵ -ଞ୍ଚ॒ରୁ -
ନ୍ନିର୍ଵ॑ପେନ୍ମ॒ରୁଦ୍ଭ୍ୟୋ॒  ଗ୍ରାମ॑କାମଃ॒
ପୃଶ୍ଞି॑ୟୈ॒  ଵୈ  ପୟ॑ସୋ  ମ॒ରୁତୋ॑  ଜା॒ତାଃ  ପୃଶ୍ଞି॑ୟୈ
ପ୍ରି॒ୟଙ୍ଗ॑ଵୋ  ମାରୁ॒ତାଃ  ଖଲୁ॒  ଵୈ  ଦେ॒ଵତ॑ୟା  ସଜା॒ତା
ମ॒ରୁତ॑  ଏ॒ଵ  ସ୍ଵେନ॑  ଭାଗ॒ଧେୟେ॒ନୋପ॑  ଧାଵତି॒  ତ
ଏ॒ଵାସ୍ମୈ॑  ସଜା॒ତା -ନ୍ପ୍ରୟ॑ଚ୍ଛନ୍ତି  ଗ୍ରା॒ମ୍ୟେ॑ଵ
ଭ॑ଵତି  ପ୍ରି॒ୟଵ॑ତୀ  ୟାଜ୍ୟାନୁଵା॒କ୍ୟେ॑  [
ୟାଜ୍ୟାନୁଵା॒କ୍ୟେ᳚ , ଭ॒ଵ॒ତଃ॒  ପ୍ରି॒ୟମେ॒ଵୈନଗ୍ ମ୍॑ ] ॥
61 ॥

ଭଵତଃ  ପ୍ରି॒ୟମେ॒ଵୈନଗ୍ ମ୍॑  ସମା॒ନାନା᳚ -ଙ୍କରୋତି
ଦ୍ଵି॒ପଦା॑  ପୁରୋ -ଽନୁଵା॒କ୍ୟା॑  ଭଵତି  ଦ୍ଵି॒ପଦ॑
ଏ॒ଵାଵ॑  ରୁନ୍ଧେ॒  ଚତୁ॑ଷ୍ପଦା  ୟା॒ଜ୍ୟା॑  ଚତୁ॑ଷ୍ପଦ  ଏ॒ଵ
ପ॒ଶୂନଵ॑  ରୁନ୍ଧେ  ଦେଵାସୁ॒ରା -ସ୍ସଂ ୟଁ॑ତ୍ତା  ଆସ॒ -ନ୍ତେ
ଦେ॒ଵା  ମି॒ଥୋ  ଵିପ୍ରି॑ୟା  ଆସ॒ -ନ୍ତେ᳚ (1॒ ) ଽନ୍ୟୋ᳚ -



ଽନ୍ୟସ୍ମୈ॒  ଜ୍ୟୈଷ୍ଠ୍ୟା॒ୟା -ତି॑ଷ୍ଠମାନା -
ଶ୍ଚତୁ॒ର୍ଧା  ଵ୍ୟ॑କ୍ରାମ -ନ୍ନ॒ଗ୍ନି -ର୍ଵସୁ॑ଭି॒ -
ସ୍ସୋମୋ॑  ରୁ॒ଦ୍ରୈରିନ୍ଦ୍ରୋ॑  ମ॒ରୁଦ୍ଭି॒ -ର୍ଵରୁ॑ଣ
ଆଦି॒ତ୍ୟୈ -ସ୍ସ  ଇନ୍ଦ୍ରଃ॑  ପ୍ର॒ଜାପ॑ତି॒ -ମୁପା॑ -ଽଧାଵ॒ -
ତ୍ତ - [-ଽଧାଵ॒ -ତ୍ତମ୍ , ଏ॒ତୟା॑ ] ॥  62 ॥

-ମେ॒ତୟା॑  ସଂ॒ (2)ଜ୍ଞାନ୍ୟା॑ -ଽୟାଜୟ -ଦ॒ଗ୍ନୟେ॒  ଵସୁ॑ମତେ
ପୁରୋ॒ଡାଶ॑ -ମ॒ଷ୍ଟାକ॑ପାଲ॒ -ନ୍ନିର॑ଵପ॒ -ଥ୍ସୋମା॑ୟ
ରୁ॒ଦ୍ରଵ॑ତେ  ଚ॒ରୁମିନ୍ଦ୍ରା॑ୟ  ମ॒ରୁତ୍ଵ॑ତେ
ପୁରୋ॒ଡାଶ॒  -ମେକା॑ଦଶକପାଲଂ॒ -ଵଁରୁ॑ଣାୟା -
ଽଽଦି॒ତ୍ୟଵ॑ତେ  ଚ॒ରୁ -ନ୍ତତୋ॒  ଵା  ଇନ୍ଦ୍ର॑ -ନ୍ଦେ॒ଵା
ଜ୍ୟୈଷ୍ଠ୍ୟା॑ୟା॒ଭି  ସମ॑ଜାନତ॒  ୟ -ସ୍ସ॑ମା॒ନୈ -ର୍ମି॒ଥୋ
ଵିପ୍ରି॑ୟ॒ -ସ୍ସ୍ୟା -ତ୍ତମେ॒ତୟା॑  ସଂ॒ (2)ଜ୍ଞାନ୍ୟା॑
ୟାଜୟେ -ଦ॒ଗ୍ନୟେ॒  ଵସୁ॑ମତେ  ପୁରୋ॒ଡାଶ॑ -ମ॒ଷ୍ଟାକ॑ପାଲ॒ -
ନ୍ନିର୍ଵ॑ପେ॒ -ଥ୍ସୋମା॑ୟ  ରୁ॒ଦ୍ରଵ॑ତେ  ଚ॒ରୁ -
ମିନ୍ଦ୍ରା॑ୟ  ମ॒ରୁତ୍ଵ॑ତେ  ପୁରୋ॒ଡାଶ॒ -
ମେକା॑ଦଶକପାଲଂ॒ -ଵଁରୁ॑ଣାୟା  ଽଽଦି॒ତ୍ୟଵ॑ତେ  ଚ॒ରୁ -
ମିନ୍ଦ୍ର॑ -ମେ॒ଵୈନ॑ -ମ୍ଭୂ॒ତ -ଞ୍ଜ୍ୟୈଷ୍ଠ୍ୟା॑ୟ  ସମା॒ନା
ଅ॒ଭି  ସ -ଞ୍ଜା॑ନତେ॒  ଵସି॑ଷ୍ଠ -ସ୍ସମା॒ନାନା᳚ -ମ୍ଭଵତି  ॥  63
॥
(ଵିଶ॑ମେ॒ଵ  – ତି॑ଷ୍ଠନ୍ତ୍ୟେ॒ତାମେ॒  –
ଵାଥୈ॒ନ୍ଦ୍ରସ୍ୟ॑  – ୟାଜ୍ୟାନୁଵା॒କ୍ୟେ॑  – ତଂ  – 
ଵଁରୁ॑ଣାୟ॒  -ଚତୁ॑ର୍ଦଶ  ଚ ) (ଅ . 11)

ହି॒ର॒ଣ୍ୟ॒ଗ॒ର୍ଭ  ଆପୋ॑  ହ॒  ୟତ୍ପ୍ରଜା॑ପତେ  ॥  ସ  ଵେ॑ଦ
ପୁ॒ତ୍ରଃ  ପି॒ତର॒ଗ୍ ମ୍॒  ସ  ମା॒ତର॒ଗ୍ ମ୍॒  ସ
ସୂ॒ନୁଭ॑ର୍ଵ॒ -ଥ୍ସ  ଭୁ॑ଵ॒ -ତ୍ପୁନ॑ର୍ମଘଃ  ।  ସ
ଦ୍ୟାମୌର୍ଣୋ॑ଦ॒ନ୍ତରି॑କ୍ଷ॒ଗ୍ ମ୍॒  ସ  ସୁଵ॒ -ସ୍ସ
ଵିଶ୍ଵା॒  ଭୁଵୋ॑  ଅଭଵ॒ -ଥ୍ସ  ଆ -ଽଭ॑ଵତ୍  ॥  ଉଦୁ॒  ତ୍ୟ -
ଞ୍ଚି॒ତ୍ରମ୍  ॥  ସ  ପ୍ର॑ତ୍ନ॒ଵନ୍ନଵୀ॑ୟ॒ସା -ଽଗ୍ନେ᳚
ଦ୍ୟୁ॒ମ୍ନେନ॑  ସଂ॒ ୟଁତା᳚  ।  ବୃ॒ହ -ତ୍ତ॑ତନ୍ଥ  ଭା॒ନୁନା᳚
॥  ନି  କାଵ୍ୟା॑  ଵେ॒ଧସ॒ -ଶ୍ଶଶ୍ଵ॑ତସ୍କ॒ର୍॒ହସ୍ତେ॒
ଦଧା॑ନୋ॒  [ଦଧା॑ନଃ , ନର୍ୟା॑  ପୁ॒ରୂଣି॑  । ] ॥  64 ॥

ନର୍ୟା॑  ପୁ॒ରୂଣି॑  ।  ଅ॒ଗ୍ନିର୍ଭୁ॑ଵଦ୍ରୟି॒ପତୀ॑
ରୟୀ॒ଣାଗ୍ ମ୍  ସ॒ତ୍ରା  ଚ॑କ୍ରା॒ଣୋ  ଅ॒ମୃତା॑ନି॒
ଵିଶ୍ଵା᳚  ॥  ହିର॑ଣ୍ୟପାଣିମୂ॒ତୟେ॑  ସଵି॒ତାର॒ମୁପ॑
ହ୍ଵୟେ  ।  ସ  ଚେତ୍ତା॑  ଦେ॒ଵତା॑  ପ॒ଦମ୍  ॥  ଵା॒ମମ॒ଦ୍ୟ
ସ॑ଵିତର୍ଵା॒ମମୁ॒  ଶ୍ଵୋ  ଦି॒ଵେଦି॑ଵେ
ଵା॒ମମ॒ସ୍ମଭ୍ୟଗ୍ ମ୍॑  ସାଵୀଃ  ।  ଵା॒ମସ୍ୟ॒  ହି  କ୍ଷୟ॑ସ୍ୟ
ଦେଵ॒  ଭୂରେ॑ର॒ୟା  ଧି॒ୟା  ଵା॑ମ॒ଭାଜ॑ -ସ୍ସ୍ୟାମ  ॥



ବଡି॒ତ୍ଥା  ପର୍ଵ॑ତାନା -ଙ୍ଖି॒ଦ୍ର -ମ୍ବି॑ଭର୍ ଷି  ପୃଥିଵି
।  ପ୍ର  ୟା  ଭୂ॑ମି  ପ୍ରଵତ୍ଵତି  ମ॒ହ୍ନା  ଜି॒ନୋଷି॑  [
ଜି॒ନୋଷି॑ , ମ॒ହି॒ନି॒  । ] ॥  65 ॥

ମହିନି  ॥  ସ୍ତୋମା॑ସସ୍ତ୍ଵା  ଵିଚାରିଣି॒
ପ୍ରତି॑ଷ୍ଟୋଭନ୍ତ୍ୟ॒କ୍ତୁଭିଃ॑  ।  ପ୍ରୟା  ଵାଜ॒ -ନ୍ନ
ହେଷ॑ନ୍ତ -ମ୍ପେ॒ରୁ -ମସ୍ୟ॑ସ୍ୟର୍ଜୁନି  ॥  ଋ॒ଦୂ॒ଦରେ॑ଣ॒
ସଖ୍ୟା॑  ସଚେୟ॒  ୟୋ  ମା॒  ନ  ରିଷ୍ୟେ᳚ଦ୍ଧର୍ୟଶ୍ଵ  ପୀ॒ତଃ  ।
ଅ॒ୟଂ -ୟଁ -ସ୍ସୋମୋ॒  ନ୍ୟଧା᳚ୟ୍ୟ॒ସ୍ମେ  ତସ୍ମା॒  ଇନ୍ଦ୍ର॑ -
ମ୍ପ୍ର॒ତିର॑ -ମେ॒ମ୍ୟଚ୍ଛ॑  ॥  ଆପା᳚ନ୍ତମନ୍ୟୁ -ସ୍ତୃ॒ପଲ॑ -
ପ୍ରଭର୍ମା॒  ଧୁନି॒ -ଶ୍ଶିମୀ॑  ଵା॒ଞ୍ଛରୁ॑ମାଗ୍ ମ୍
ଋଜୀ॒ଷୀ  ।  ସୋମୋ॒  ଵିଶ୍ଵା᳚ନ୍ୟତ॒ସା  ଵନା॑ନି॒
ନାର୍ଵାଗିନ୍ଦ୍ର॑ -ମ୍ପ୍ରତି॒ମାନା॑ନି  ଦେଭୁଃ  ॥  ପ୍ର - [
ପ୍ର , ସୁ॒ଵା॒ନ -ସ୍ସୋମ॑ ] ॥  66 ॥

-ସୁ॑ଵା॒ନ -ସ୍ସୋମ॑  ଋତ॒ୟୁ -ଶ୍ଚି॑କେ॒ତେନ୍ଦ୍ରା॑ୟ॒
ବ୍ରହ୍ମ॑  ଜ॒ମଦ॑ଗ୍ନି॒ -ରର୍ଚନ୍ନ୍॑  ।  ଵୃଷା॑  ୟ॒ନ୍ତା -
ଽସି॒  ଶଵ॑ସ -ସ୍ତୁ॒ରସ୍ୟା॒ -ଽନ୍ତ -ର୍ୟ॑ଚ୍ଛ  ଗୃଣ॒ତେ
ଧ॒ର୍ତ୍ର -ନ୍ଦୃଗ୍ ମ୍॑ହ  ॥  ସ॒ବାଧ॑ସ୍ତେ॒  ମଦ॑ -ଞ୍ଚ
ଶୁଷ୍ମ॒ୟ -ଞ୍ଚ॒  ବ୍ରହ୍ମ॒  ନରୋ᳚  ବ୍ରହ୍ମ॒କୃତ॑ -
ସ୍ସପର୍ୟନ୍ନ୍  ।  ଅ॒ର୍କୋ  ଵା॒  ୟ -ତ୍ତୁ॒ରତେ॒
ସୋମ॑ଚକ୍ଷା॒ -ସ୍ତତ୍ରେ -ଦିନ୍ଦ୍ରୋ॑  ଦଧତେ  ପୃ॒ଥ୍ସୁ
ତୁ॒ର୍ୟାମ୍  ॥  ଵଷ॑ -ଟ୍ତେ  ଵିଷ୍ଣଵା॒ସ  ଆ  କୃ॑ଣୋମି॒
ତନ୍ମେ॑  ଜୁଷସ୍ଵ  ଶିପିଵିଷ୍ଟ  ହ॒ଵ୍ୟମ୍  ।  ॥  67 ॥

ଵର୍ଧ॑ନ୍ତୁ  ତ୍ଵା  ସୁଷ୍ଟୁ॒ତୟୋ॒  ଗିରୋ॑  ମେ  ୟୂ॒ୟ -
ମ୍ପା॑ତ  ସ୍ଵ॒ସ୍ତିଭି॒ -ସ୍ସଦା॑  ନଃ  ॥ପ୍ର  ତ -ତ୍ତେ॑  ଅ॒ଦ୍ୟ
ଶି॑ପିଵିଷ୍ଟ॒  ନାମା॒ -ଽର୍ୟ -ଶ୍ଶଗ୍ ମ୍॑  ସାମି  ଵ॒ୟୁନା॑ନି
ଵି॒ଦ୍ଵାନ୍  ।  ତନ୍ତ୍ଵା॑  ଗୃଣାମି  ତ॒ଵସ॒ -ମତ॑ଵୀୟା॒ନ୍
କ୍ଷୟ॑ନ୍ତମ॒ସ୍ୟ  ରଜ॑ସଃ  ପରା॒କେ  ॥  କିମି -ତ୍ତେ॑  ଵିଷ୍ଣୋ
ପରି॒ଚକ୍ଷ୍ୟ॑ -ମ୍ଭୂ॒ -ତ୍ପ୍ର  ୟଦ୍ଵ॑ଵ॒କ୍ଷେ
ଶି॑ପିଵି॒ଷ୍ଟୋ  ଅ॑ସ୍ମି  ।  ମା  ଵର୍ପୋ॑  ଅ॒ସ୍ମଦପ॑  ଗୂହ
ଏ॒ତଦ୍ୟ -ଦ॒ନ୍ୟରୂ॑ପ -ସ୍ସମି॒ଥେ  ବ॒ଭୂଥ॑  ।  ॥  68 ॥

ଅଗ୍ନେ॒  ଦା  ଦା॒ଶୁଷେ॑  ର॒ୟିଂ -ଵୀଁ॒ରଵ॑ନ୍ତ॒ -
ମ୍ପରୀ॑ଣସମ୍  ।  ଶି॒ଶୀ॒ହି  ନ॑ -ସ୍ସୂନୁ॒ମତଃ॑  ॥  ଦା  ନୋ॑
ଅଗ୍ନେ  ଶ॒ତିନୋ॒  ଦା -ସ୍ସ॑ହ॒ସ୍ରିଣୋ॑  ଦୁ॒ରୋ  ନ
ଵାଜ॒ଗ୍ଗ୍॒  ଶ୍ରୁତ୍ୟା॒  ଅପା॑  ଵୃଧି  ।  ପ୍ରାଚୀ॒
ଦ୍ୟାଵା॑ପୃଥି॒ଵୀ  ବ୍ରହ୍ମ॑ଣା  କୃଧି॒  ସୁଵ॒ର୍ଣ
ଶୁ॒କ୍ରମୁ॒ଷସୋ॒  ଵି  ଦି॑ଦ୍ୟୁତୁଃ  ॥  ଅ॒ଗ୍ନିର୍ଦା॒
ଦ୍ରଵି॑ଣଂ -ଵୀଁ॒ରପେ॑ଶା  ଅ॒ଗ୍ନିର୍ -ଋଷିଂ॒ -ୟଁ -



ସ୍ସ॒ହସ୍ରା॑  ସ॒ନୋତି॑  ।  ଅ॒ଗ୍ନିର୍ଦି॒ଵି  ହ॒ଵ୍ୟମା
ତ॑ତାନା॒ -ଽଗ୍ନେ -ର୍ଧାମା॑ନି॒  ଵିଭୃ॑ତା  ପୁରୁ॒ତ୍ରା  ॥
ମା  [ମା , ନୋ॒  ମ॒ର୍ଧୀ॒  ରା  ତୂ  ଭ॑ର  । ] ॥  69 ॥

ନୋ॑  ମର୍ଧୀ॒  ରା  ତୂ  ଭ॑ର  ॥  ଘୃ॒ତ -ନ୍ନ  ପୂ॒ତ -
ନ୍ତ॒ନୂର॑ରେ॒ପା -ଶ୍ଶୁଚି॒  ହିର॑ଣ୍ୟମ୍  ।  ତ -ତ୍ତେ॑
ରୁ॒କ୍ମୋ  ନ  ରୋ॑ଚତ  ସ୍ଵଧାଵଃ  ॥  ଉ॒ଭେ  ସୁ॑ଶ୍ଚନ୍ଦ୍ର
ସ॒ର୍ପିଷୋ॒  ଦର୍ଵୀ᳚  ଶ୍ରୀଣୀଷ  ଆ॒ସନି॑  ।  ଉ॒ତୋ  ନ॒  ଉ -
ତ୍ପୁ॑ପୂର୍ୟା  ଉ॒କ୍ଥେଷୁ॑  ଶଵସସ୍ପତ॒  ଇଷଗ୍ଗ୍॑
ସ୍ତୋ॒ତୃଭ୍ୟ॒  ଆ  ଭ॑ର  ॥  ଵାୟୋ॑  ଶ॒ତଗ୍ ମ୍  ହରୀ॑ଣାଂ -
ୟୁଁ॒ଵସ୍ଵ॒  ପୋଷ୍ୟା॑ଣାମ୍  ।  ଉ॒ତ  ଵା॑  ତେ  ସହ॒ସ୍ରିଣୋ॒
ରଥ॒  ଆ  ୟା॑ତୁ॒  ପାଜ॑ସା  ॥  ପ୍ର  ୟାଭି॒ - [ପ୍ର  ୟାଭିଃ , ୟାସି॑
ଦା॒ଶ୍ଵାଗ୍ ମ୍  ସ॒ମଚ୍ଛା॑ ] ॥  70 ॥

-ର୍ୟାସି॑  ଦା॒ଶ୍ଵାଗ୍ ମ୍  ସ॒ମଚ୍ଛା॑  ନି॒ୟୁଦ୍ଭି॑ -
ର୍ଵାୟଵି॒ଷ୍ଟୟେ॑  ଦୁରୋ॒ଣେ  ।  ନି  ନୋ॑  ର॒ୟିଗ୍ ମ୍
ସୁ॒ଭୋଜ॑ସଂ -ୟୁଁଵେ॒ହ  ନି  ଵୀ॒ରଵ॒ -ଦ୍ଗଵ୍ୟ॒ମଶ୍ଵି॑ୟ -
ଞ୍ଚ॒  ରାଧଃ॑  ॥ରେ॒ଵତୀ᳚ର୍ନ -ସ୍ସଧ॒ମାଦ॒  ଇନ୍ଦ୍ରେ॑
ସନ୍ତୁ  ତୁ॒ଵିଵା॑ଜାଃ  ।  କ୍ଷୁ॒ମନ୍ତୋ॒  ୟାଭି॒ର୍ମଦେ॑ମ  ॥
ରେ॒ଵାଗ୍ ମ୍  ଇଦ୍ରେ॒ଵତ॑ -ସ୍ସ୍ତୋ॒ତା  ସ୍ୟା -ତ୍ତ୍ଵାଵ॑ତୋ
ମ॒ଘୋନଃ॑  ।  ପ୍ରେଦୁ॑  ହରିଵ -ଶ୍ଶ୍ରୁ॒ତସ୍ୟ॑  ॥  71 ॥
(ଦଧା॑ନୋ  – ଜି॒ନୋଷି॑  – ଦେଭୁଃ॒  ପ୍ର  – ହ॒ଵ୍ୟଂ  –
ବ॒ଭୂଥ॒  – ମା  – ୟାଭି॑  – ଶ୍ଚତ୍ଵାରି॒ଗ୍ ମ୍॒ଶଚ୍ଚ॑  ) (ଅ .
12)

(ପ୍ର॒ଜାପ॑ତି॒ସ୍ତା -ସ୍ସୃ॒ଷ୍ଟା  – ଅ॒ଗ୍ନୟେ॑
ପଥି॒କୃତେ॒  – ଗ୍ନୟେ॒  କାମା॑ୟା॒  – ଗ୍ନୟେନ୍ନ॑ଵତେ  -
ଵୈଶ୍ଵାନ॒ର  -ମା॑ଦି॒ତ୍ୟ -ଞ୍ଚ॒ରୁ  – ମୈ॒ନ୍ଦ୍ର -ଞ୍ଚ॒ରୁ  –
ମିନ୍ଦ୍ରା॒ୟାନ୍ଵୃ॑ଜଵ  – ଆଗ୍ନାଵୈଷ୍ଣ॒ଵ  -ମ॒ସୌ
ସୋ॑ମାରୌ॒ଦ୍ର  – ମୈ॒ନ୍ଦ୍ରମ॒କା॑ଦଶକପାଲଗ୍ ମ୍ -
ହିରଣ୍ୟଗ॒ର୍ଭୋ  – ଦ୍ଵାଦ॑ଶ  )

(ପ୍ର॒ଜାପ॑ତି  – ର॒ଗ୍ନୟେ॒  କାମା॑ୟା॒  – ଽଭି  ସ -ମ୍ଭ॑ଵତୋ॒  –
ୟୋ  ଵି॑ଦ୍ଵିଷା॒ଣୟୋ॑  -ରି॒ଧ୍ମେ  ସନ୍ନ॑  ହ୍ୟେ  –
ଦାଗ୍ନାଵୈଷ୍ଣ॒ଵମୁ॒  – ପରି॑ଷ୍ଟା॒  – ଦ୍ୟାସି॑
ଦା॒ଶ୍ଵାଗ୍ ମ୍ସ॒  – ମେକ॑ସପ୍ତତିଃ  )

(ପ୍ର॒ଜାପ॑ତିଃ॒ , ପ୍ରେଦୁ॑  ହରିଵ -ଶ୍ଶ୍ରୁ॒ତସ୍ୟ॑ )

॥  ହରିଃ॑  ଓମ୍  ॥
॥  କୃଷ୍ଣ  ୟଜୁର୍ଵେଦୀୟ  ତୈତ୍ତିରୀୟ  ସଂହିତାୟା -
ନ୍ଦ୍ଵିତୀୟକାଣ୍ଡେ  ଦ୍ଵିତୀୟଃ  ପ୍ରଶ୍ନ -ସ୍ସମାପ୍ତଃ  ॥

